
Тарихга бир назар

“Конституция” атамаси Қадимги Рим-
даёқ маълум бўлган (император Конс-
титуцияси деб аталган қонун). “Темур 
тузуклари” Шарқ ва Осиё мамлакатлари 
цивилизациясига хос алоҳида шаклдаги 
конституциявий ҳужжат хусусиятини касб 
этган. У шариат қонунлари билан бир қа-
торда Марказий Осиё минтақаси халқла-
ри тақдирига кучли таъсир ўтказган.

Конституция алоҳида юридик ху-
сусиятларга эга ягона сиёсий-ҳуқуқий 
ҳужжат бўлиб, унда шахс, жамият ва 
давлат ўртасидаги муносабатларнинг 
асосий принциплари ўрнатилади. Дав-
лат ҳокимияти тузилиши, субъектлари, 
ҳокимиятни амалга ошириш механизми 
белгиланади. Жамият, инсон ва фуқаро-
ларнинг давлат томонидан қўриқланади-
ган ҳуқуқ ва эркинликлари мустаҳкамла-
нади. Конституция ўзига хос консенсус, 
ижтимоий шартнома сифатида ўз тарақ-
қиёт йўлини танлаган миллатнинг онгли 
танловидир.

Конституция инсон, жамият ва давлат 
ўртасида эришилган ўзига хос консенсус 
ифодаси, барчамизнинг розилигимиз 
асосида ўз ҳаётимизни ташкил этиш 
принциплари ҳақида келишув, давлат, 
унинг сиёсий институтлари ва оддий 
одамлар ҳаётида амал қиладиган усту-
вор қоидалар, деганидир.

Бу бош ҳужжат ўз моҳияти ва юридик 
табиатига кўра, бошқа ҳуқуқий ҳужжат-
лардан бир қатор муҳим жиҳатлари би-
лан ажралиб туради. Хусусан, Конститу-

Янги та³рирдаги Конституция 
юртимиз тара¿¿иётининг ³у¿у¿ий 

пойдеворига айланади

ция махсус субъект томонидан ёки унинг 
номидан чиқарилади, конституциявий 
қоидалар таъсис этувчи, йўналтирувчи, 
бирламчи аҳамиятга эга бўлади, конс-
титуциявий тартибга солиш ҳажмининг 
кенг қамровлилиги билан тавсифлана-
ди, яъни у ниҳоятда муҳим ва кенг кў-
ламдаги ижтимоий муносабатлар дои-
расига таъсир кўрсатади.

Инсоният тарихига назар ташлар 
эканмиз, фаровон жамият барпо этиш-
ни орзу қилган, инсон қадри азиз бўл-
ган адолатли давлат қуришни ўз олдига 
мақсад қилган ҳар қандай халқ давлат 
ва ҳуқуқ тараққиётининг машаққатли, шу 
билан бирга, шарафли йўлини босиб ўт-
ганига гувоҳ бўламиз. Сўнгги йилларда 
халқимиз янги улуғвор марралар сари 
собит қадамлар билан барча тўсиқ ва 
қийинчиликларни енгиб ўтиб, моҳиятан 
бир-бирини тақозо этувчи сиёсий, иқти-
содий, ижтимоий ва ҳуқуқий соҳаларда-
ги изчил ислоҳотларни амалга оширмоқ-

да. Бугун Янги Ўзбекистон демократик 
принциплар, инсон ҳуқуқ ва эркинликла-
ри борасида умумэътироф этилган нор-
маларга асосланган, бош мақсади халқ 
учун эркин, обод ҳамда фаровон ҳаёт 
яратиб беришдан иборат бўлган давлат-
га айланмоқда.

Шундай эзгу мақсадлардан бири 
аҳолининг кенг қатлами ва ҳуқуқий лаё-
қатга эга фуқаролар хоҳиш-иродаси 
бўлмиш конституциявий ислоҳотларни 
амалга оширишдан иборат бўлди. Не-
гаки, давлат ва жамиятда туб ўзгариш-
лар рўй бераётган бир пайтда табиий 
равишда Конституцияга жиддий ўз-
гартиришлар киритишга эҳтиёж пайдо 
бўлади. Зеро, ҳар қандай демократик 
ислоҳот чин маънода халқчил консти-
туциявий асосга эга бўлсагина, барда-
вомлик касб этади, кўзланган эзгу мақ-
садларга эришади.

Шу кунларда халқимиз Ватанимизнинг тақдири ва келажаги, миллий 
тараққиётимиз учун муҳим аҳамиятга эга бўлган янги таҳрирдаги 
Конституция лойиҳаси билан қизғин танишмоқда. 

Конституция (лот. constitutio — тузилиш, тузук) — давлатнинг асосий 
қонуни ҳисобланиб, у давлат тузилишини, ҳокимият ва бошқарув органлари 
тизимини, уларнинг ваколати ҳамда шакллантирилиш тартиби, сайлов 
тизими, фуқароларнинг ҳуқуқ ва эркинликлари, шунингдек, суд тизимини 
белгилаб беради. Конституция барча жорий қонунларнинг асосидир.

Европа томонидан қабулда ЕИнинг инсон 
 ҳуқуқлари бўйича махсус вакили Имон Гилмор 
ва Марказий Осиё бўйича махсус вакили Терхи 
 Хакала иштирок этди. 

Ўзбекистон Республикаси ва Европа Иттифо-
қи ўртасидаги кўп қиррали ҳамкорликнинг бугунги 
юксак даражаси ва натижадорлиги катта мамну-
ният билан қайд этилди.

Барча даражаларда фаол мулоқотлар давом 
этмоқда. Кейинги йилларда Европа томонидан 
тақдим этилган “GSP+” шароитлари туфайли ўза-
ро савдо ҳажми ва муваффақиятли инвестиция 
лойиҳалари сони жадал ортиб бормоқда. Бундан 
ташқари, маданий-гуманитар соҳада муҳим тад-
бирлар амалга оширилмоқда.

ЕИ вакиллари Янги Ўзбекистонда амал-
га оширилаётган ортга қайтмас ислоҳотлар 
 стратегиясини қатъий қўллаб-қувватлашини яна 
бир бор таъкидлади. 

Инсон ҳуқуқларини таъминлаш, фуқаролик 
жамиятини, гендер тенгликни ривожлантириш, 
мажбурий меҳнатга барҳам бериш ва бошқа 

 йўналишларда эришилган муваффақиятлар юк-
сак баҳоланди.

Ўзбекистон Республикаси Конституциясига ўз-
гартиришлар киритиш бўйича бўлажак референ-
думнинг аҳамияти қайд  этилди. 

Европа томони, хусусан, инсон ҳуқуқ ва ман фаат-
ларининг кафолатларини янада  кучайтиришни, 
шу жумладан, “Миранда қоидалари” ва “Хабеас 
 корпус” институтини жорий қилишни, ижтимоий ва 
экологик ҳуқуқлар, ёшлар ҳуқуқлари, фуқаролик 
жамияти институтларини ривожлантиришни, ўлим 
жазоси бекор  қилинганини мустаҳкамлаб қўйишни 
ҳамда бошқа нормаларни кўзда тутувчи ўзгарти-
ришларни олқишлади. 

Минтақавий кун тартибининг долзарб жиҳат-
лари ҳам муҳокама қилинди, бўлажак қўшма тад-
бирларга тайёргарлик кўриш масалалари кўриб 
чиқилди.

ЎзА

30 АПРЕЛЬ – ЎЗБЕКИСТОН РЕСПУБЛИКАСИ РЕФЕРЕНДУМИ КУНИ

Ўзбекистон Республикаси Президенти  
Шавкат Мирзиёевнинг 18 апрель куни Европа 

Иттифоқи делегацияси билан бўлиб ўтган учрашувида 
инсон ҳуқуқлари ва манфаатларини таъминлаш 

соҳасида эришилган ютуқлар ҳамда ЕИ институтлари 
билан амалий ҳамкорликни кенгайтириш бўйича 

навбатдаги қадамлар кўриб чиқилди.

МАТОНАТЛИ 
ХАЛ¯ ЯРАТАЁТГАН

ТАРИХИЙ ²А¯И¯АТ

СУВ ХªЖАЛИГИ ВА 
ФАРМАЦЕВТИКА САНОАТИДАГИ 
ЛОЙИ²АЛАР КªРИБ ЧИ¯ИЛДИ

ªЗБЕКИСТОН РЕСПУБЛИКАСИ ПРЕЗИДЕНТИ  
ЕВРОПА ИТТИФО¯И ДЕЛЕГАЦИЯСИНИ ¯АБУЛ ¯ИЛДИ

Йиғилиш аввалида сув хўжалигида-
ги 4 та катта масала таҳлил қилинди. 
Булар каналларда сув йўқотилиши, 
насос станцияларининг энергия истеъ-
моли кўплиги, сув захиралари камлиги 
ҳамда сув тежовчи технологиялар би-
лан боғлиқ.

Хусусан, каналларнинг фойдали 
иш коэффициенти пастлиги ва ички 
тармоқларда сув кўп йўқотилиши оқи-
батида қишлоқ хўжалигида йилига 4 
миллиард 800 миллион доллар кам да-
ромад олиняпти.

Шу боис, тажриба тариқасида Жиз-
зах вилоятининг Пахтакор туманида 
ёпиқ қувурли суғориш тизимини жорий 
қилиш мўлжалланмоқда.

Давлатимиз раҳбари ушбу лойи-
ҳа ташаббускорининг таклифларини 
эшитиб, уни қўллаб-қувватлади. Бун-
дай ишларни сув етказиб бериш хара-
жатлари энг юқори бўлган Қашқадарё, 
Наманган ва Сирдарё вилоятларида 
ҳам амалга ошириш зарурлигини таъ-
кидлади.

Бунга илм билан ёндашиб, лойиҳа 
харажатларини қисқартириш, ёпиқ қу-
вурли суғориш тизимини жорий қилиш 
бўйича икки йиллик дастур ишлаб чи-
қиш юзасидан топшириқлар берилди.

Маълумки, узоқ далаларга сув на-
сос станциялари ёрдамида еткази-
лади. Уларнинг аксарияти эскилиги 
туфайли электр энергияси истеъмоли 
жуда юқори. Ҳали бирорта ҳам йи-
рик насос станцияси муқобил энергия 
манбаига ўтказилмаган. Шартлар аниқ 
белгиланмагани сабабли кўп тадбир-
корларнинг лойиҳалари тўхтаб туриб-
ди, бюджетдан электр учун катта маб-
лағлар сарфланяпти.

Шу боис, насос станцияларини ху-
сусий шерикликка бериш, уларда му-
қобил энергия манбаларини жорий 
қилиш бўйича кўрсатмалар берилди. 
Бунга “Тошкент ирригация ва қишлоқ 
хўжалигини механизациялаш муҳан-
дислари институти” миллий тадқиқот 
университети олимлари жалб қилина-
ди, самарали лойиҳаларга қулай шарт-
ларда кредитлар берилади.

Минтақамизда сув танқис бўлган 
бир шароитда, юртимизда йилига  

1 миллиард метр куб сел сувлари беҳу-
да оқиб кетяпти.

Президентимиз сел сувларини кичик 
манбаларда жамғариш мумкинлигини, 
бу борада ташаббускорларни қўллаб-
қувватлаш зарурлигини таъкидлади.

Бундай лойиҳалар учун 100 мил-
лион доллар жалб қилинадиган бўлди. 
Уларнинг ҳисобига сув чиққан майдон-
лар тадбиркорларнинг ўзларига узоқ 
муддатга эркин фойдаланиш учун бе-
рилади.

Ҳозирги кунда 450 минг гектар ёки 
суғориладиган майдонларнинг 15 фои-
зи лазерли технологияда текисланган. 
Агар бундай ерлар 2 баравар кўпайти-
рилса, яна 900 миллион метр куб сув 
тежалади, қўшимча 200 минг гектарда 
сув таъминоти яхшиланади.

Шунинг учун жорий йилда мингта 
лазерли текислагич олиб келиниши, 
кластерлар томонидан фермерларга 
лазерли текислаш хизматлари йўлга 
қўйилиши белгиланди.

Сўнгги йилларда 400 минг гектарда 
томчилатиб ва ёмғирлатиб суғориш 
технологиялари жорий қилинган. Бу 
йил яна 80 минг гектар майдонда иш-
лар бошланган.

Бундай технологияларни янада рағ-
батлантириш мақсадида шу йил 1 ап-
релда имзоланган қарорга мувофиқ, 
донли экинлар ва сабзавот етишти-
ришда сув тежовчи тизим жорий қи-
линган ҳар бир гектар учун субсидия 
миқдори ҳозирги 1 миллион сўмдан 8 
миллион сўмга оширилди. Банк кре-
дит ставкаси фермерлар учун 17 фоиз 
этиб белгиланди.

Бу имкониятларни миришкорларга 
етказиб, молиявий рағбатлантириш 
муҳимлиги қайд этилди. “Агробанк” ҳу-
зурида сув тежамкорлиги бўйича янги 
лойиҳаларни шакллантириш учун ало-
ҳида марказ ташкил қилиб, хориждан 
малакали мутахассисларни жалб этиш 
вазифаси қўйилди.

Йиғилишда фармацевтика тармоғи-
даги лойиҳалар ҳам кўриб чиқилди.

Сўнгги олти йилда бу соҳада жами 
527 миллион долларлик 177 та лойиҳа 
ишга туширилган. Хорижий инвестиция-
лар 9 баробарга ортиб, 35 та корхона 

халқаро GMP стандартини жорий этган. 
Натижада ишлаб чиқариш 3 баробарга, 
экспорт 5 баробарга ошган.

Лекин маҳсулотлар бозорини то-
пиш, сифат ва рақобат борасида ма-
салалар кўплиги сабабли ўтган йили 
ишлаб чиқариш ҳажми бироз камайган, 
импорт эса ошган.

Шу боис, йиғилишда фармацевтика 
соҳасида қўшимча лойиҳалар ишлаб 
чиқиш ҳамда корхоналарни қўллаб-
қувватлаш масалалари муҳокама қи-
линди.

Қайд этилганидек, тармоқда уму-
мий қиймати 725 миллион долларлик 
207 та лойиҳани амалга ошириш, шун-
дан 68 тасини бу йил ишга тушириш 
режалаштирилган.

Давлатимиз раҳбари тадбиркорлар-
га кредит юкини енгиллаштириш зарур-
лигини таъкидлади. Шунинг учун Асака 
банк лойиҳаларнинг 25 фоизгача қис-
мига ўз улуши билан кириб, инвестор 
сифатида иштирок этиши белгиланди. 
Маҳаллийлаштиришга қаратилган ло-
йиҳаларни молиялаштириш ва айлан-
ма маблағ билан таъминлашга 300 
миллион доллар узоқ муддатли кредит 
ресурслари жалб қилинади. Банк ҳузу-
рида фармацевтика лойиҳалари мар-
кази очилиб, тадбиркорларга ёрдам 
кўрсатади.

Кам қувватда ишлаётган корхона-
ларни қўллаб-қувватлаш ҳисобига 400 
турдаги янги маҳсулотларни ўзлашти-
риш ва 670 миллион долларлик импорт 
ўрнини қоплаш мумкинлиги айтилди. 
Бунинг учун корхоналарга 18 ойгача 
муддатда 1 миллион долларгача “ре-
вольвер” кредит, экспортчиларга ту-
шум суғуртасини гаровга олган ҳолда 2 
миллион долларгача кредит берилади.

Онкология ва онкогематология учун 
зарур бўлган дори воситалари ва мод-
даларни хориж технологияси асосида 
юртимизда ишлаб чиқариш имконияти 
кўрсатиб ўтилди. Соҳадаги кўплаб кор-
хоналарни GMP сертификати талабла-
рига мослаштириш вазифаси қўйилди.

Тошкент фармацевтика кластерида-
ги лойиҳаларни жадаллаштириш бўйи-
ча топшириқлар берилди.

ЎзА

Президент Шавкат Мирзиёев 18 апрель куни сув хўжалигида  
ва фармацевтика саноатида амалга оширилаётган лойиҳалар ҳамда 

келгуси вазифалар муҳокамаси юзасидан йиғилиш ўтказди.

Ўзбекистон Республикаси Президенти 
Матбуот хизмати сурати.

ПРЕЗИДЕНТИМИЗНИНГ 2020 ЙИЛ 27 ОКТЯБРДАГИ “ДАВЛАТ 
ИШТИРОКИДАГИ КОРХОНАЛАРНИ ИСЛОҲ ҚИЛИШНИ 
ЖАДАЛЛАШТИРИШ ҲАМДА ДАВЛАТ АКТИВЛАРИНИ 
ХУСУСИЙЛАШТИРИШГА ОИД ЧОРА-ТАДБИРЛАР 
ТЎҒРИСИДА”ГИ ФАРМОНИГА КЎРА, ИЛГАРИ ФАРҒОНА 
ВИЛОЯТИ ҲОКИМЛИГИ МУАССИСЛИГИДА БЎЛГАН 
“ФАРҒОНА ҲАҚИҚАТИ” — “ФЕРГАНСКАЯ ПРАВДА” 
ГАЗЕТАЛАРИ ЮЗДАН ОРТИҚ ГАЗЕТА, ЖУРНАЛ, 
НАШРИЁТЛАР ҚАТОРИ ДАВЛАТ ТАСАРРУФИДАН 
ЧИҚАРИЛИБ, ХУСУСИЙЛАШТИРИЛДИ. БУ ҲАМ СЎЗ 
ЭРКИНЛИГИ ТОМОН ҚЎЙИЛГАН МУҲИМ ҚАДАМ, ДАВЛАТ 
РАҲБАРИНИНГ СИЁСИЙ ИРОДАСИ НАМОЙИШИ ЭДИ.

Чжао СИНЬЦИН, 
Хитойдаги “Jack Technology  
Co., Ltd” компаниялари 
гуруҳининг раиси:

Момоко ЧИБА, 
Жюнтендо университети профессори, тиббиёт фанлари 
доктори, Орол минтақаси бўйича тадқиқотчи (Япония):

Бизда цензура — қонунан тақиқлан-
ган, конвертация бор, фақат уни Вазир-
лар Маҳкамаси назорат қилиб туради, 
холос. Пахта теришга ихтиёрий ҳашар-
га чиқилади, дея ўзимиз ишонмаган 
ақидага уларни ишонтирмоқчи бўлар 
эдик. Ҳолбуки, ОАВ доимо назоратда, 
тадбиркор белгиланган тартибда сўмни 
конвертация қилиб, четдан бирор тех-
нология сотиб олиши деярли мумкин 
эмаслигини, ҳатто мактаб ўқувчилари 
ҳам пахта теримига мажбуран жалб 
этилишини билардик. Аммо... амал, 
мукофот, “қулоғи тинчлик”, деган ту-
шунчалар оҳанрабосидан воз кечиб, бу 
ҳақда очиқ-ойдин гапирган, амалдаги 
қонунлар ижросини талаб қилганлар 
жуда-жуда озчилик бўлди. 

Олий Мажлис депутати сифатида 
қабул қилинаётган қонун лойиҳаси-
га ўзгартириш киритиш ҳақида эркин 
таклиф беролмаган кунлар ёдимиздан 
чиққани йўқ. Балки ўзи шундай бўлиши 
керакдир, дея баъзан ўзимизга таскин 
бердик, баъзан эса бу ҳақда фикр ай-
тишга қўрқдик. 

Бугун мамлакатимиз ҳар жабҳада 
ўзгаришга юз тутди. Ўзбекистон ёпиқ 
давлат, деб келган хориждаги мухоли-
фатчилар ҳам юртимиздаги, аввало, 
сиёсий, кейин иқтисодий эркинлик ва 
ислоҳотларни тан олмоқда, қўллаб-
қувватлаяпти. Ўзбекистон халқаро 

Халқаро анжуманда мамлакатимиз олим-
лари қаторида АҚШ, Буюк Британия, Герма-
ния, Франция, Япония, Жанубий Корея, Хитой, 
Туркия ва бошқа давлатлардан келган етакчи 
сиёсатчилар, давлат арбоблари, экспертлар 

Халқаро анжуман

Касб тақозоси билан 
дунёнинг кўплаб 
мамлакатларида бўлдим. У 
ёқларда оддий одамлардан 
то давлат, ҳукумат 
арбобларигача учрашиш, 
мулоқотда бўлиш насиб 
этди. Лекин сўз эркинлиги, 
миллий валютани эркин 
айирбошлаш, пахта 
етиштиришда мажбурий 
меҳнат мавзуси очилганида 
ўзимизни оқлашга баҳона 
излардик. 

Муҳаммаджон ОБИДОВ,
Ўзбекистонда хизмат кўрсатган журналист

ҳамжамият ўртасида расман “тез ри-
вожланаётган давлат”лар қаторига ки-
ритилди. Президентимиз фаолияти эса 
шу ислоҳотлар муаллифи ва ташаббус-
кори сифатида юксак баҳоланяпти.

Мамлакатда рўй берган очиқлик, 
адолат, инсон қадрини улуғлаш ме-
зонларидаги ўзгаришларни ҳар бир 
фуқаро ўз тақдирида сеза бошлади. 

Камбағаллик даражаси, ишсизлик каби 
жиддий муаммолар энг юқори минбар-
ларда муҳокамага қўйилмоқда ва ечи-
ми юзасидан амалий дастурлар қабул 
қилиняпти, ижроси давлат тузилмала-
ри, жамоатчилик томонидан доимий 
назоратда.

Муаммони ҳал этишнинг “Темир 
дафтар”, “Аёллар дафтари”, “Ёшлар 
дафтари” каби бизга номаълум ус-
лублари қўллана бошланганида уни 
англаш, қабул қилиш қийин бўлганди. 
Бугун билдикки, булар халқ турмуш да-
ражасини яхшилашга қаратилган энг 
самарали амалиёт экан.

Икки ой илгари Москвада бўлиб 
ўтган журналистларнинг халқаро ан-
жуманида қатнашдим. Унда таниқли 
сиёсатчилар, давлат арбоблари, ху-
сусан, Россия Президентининг собиқ 
давлат маслаҳатчиси, ҳозирда Россия 
медиаиндустрия академияси раҳбари, 
сиёсатшунос, профессор Евгений Ду-
гин ҳам иштирок этди. Ўша даврада 
Ўзбекистонда рўй берган демократик 
ислоҳотлар тилга олинди. 

Евгений Дугиннинг менга берган ин-
тервьюсидан иқтибос келтирмоқчиман.

— Ўзбекистонда амалга оши-
рилаётган иқтисодий-ижтимоий 
 ислоҳотларнинг айрим ибратли жи-
ҳатларини алоҳида таъкидламоқчи-
ман, — деди сиёсатшунос олим ва 
давлат арбоби. — Биринчидан, Ўзбе-
кистонда тадбиркорларга эркинлик 

берилиши натижасида сўнгги беш 
йил мобайнида иқтисодий юксалиш 
рўй берди. Иккинчидан, ҳокимият-
га ишонч ҳар қандай муаммони ҳал 
қилувчи омилдир. Мамлакатингизда 
тадбиркор ҳам, бошқа соҳа вакил-
лари ҳам давлатга ишонади. Менга 
Ўзбекистон Президенти ташаббуси 
билан ташкил этилган Халқ қабул-
хоналари тизими йўлга қўйилгани 
маълум. Халқ қабулхонаси — халқ 
демократиясининг маъно ва моҳия-
ти дегани. Инсон, у узоқ қишлоқда 
яшайдими ёки шаҳардами, халқ қа-
булхонасига келиб билдирган фик-
ри инобатга олинади. Бу мулоқот 
демократиясининг шаклидир. Унга 
кўра одамлар, яъни халқ ўз муаммо 
ва мулоҳазасини билдиради, йиғил-
ган таклиф ва истаклар умумлаш-
тирилади, таҳлил қилинади. Кейин 
эса у халқ турмуш тарзи, мамлакат 
раҳбарияти учун қонунга айланади. 
Яъни Президент халқ билдирган так-
лиф ва талаб асосида қонун қабул 
қилинишини таъминлайди. Тегишли 
фармонлар чиқаради. Энг эътибор-
ли ҳолат, бу — қонун ва фармонлар 
халқ истаги сифатида қабул қилина-
ди. Бундан шундай хулоса чиқадики, 
одамлар энди ўзлари истаган қонун-
лар асосида яшайди. Президент эса 
халқ идорасини янада кучайтириб, 
буни ўз фармонларида акс эттиради. 

Мен Россия Федерацияси Федерал 
Мажлиси Федерация Кенгаши Раи-
си Валентина Матвиенко ҳузуридаги 
экспертлар кенгаши аъзосиман. Кен-
гаш қонунлар ҳаётга қанчалар татбиқ 
этилаётганини ўрганади. Аммо бу 
қонунлар халқдан келиб чиққан, дея 
олмайман. Ўзбекистондаги ҳолатда 
эса тўғридан-тўғри халқ демократияси 
шакли яратилган. Шу боис, биз Ўзбе-
кистон Президенти Шавкат Мирзиёев 
ҳақиқатан халқ демократиясини қарор 
топтира олгани билан фахрланамиз. 
Бу ҳар қандай давлат раҳбари учун 
юксак шараф. 

Дунё сиёсатдонлари орасида иж-
тимоий таҳлиллари билан танилган 
инсоннинг Ўзбекистондаги ислоҳотлар 
ва унинг ташаббускорига берган юк-
сак баҳоси қалбимни ғурур-ифтихор-
га тўлдирди. Нега фахрланмай, ахир 

у менинг Ватанимда қарор топаётган 
демократик тамойилларни тан олиб, 
барча давлат раҳбарлари ҳам бу каби 
ислоҳотларни ирода қилолмайди, де-
моқда-ку?!

Шу ўринда яқинда Фарғона тумани 
Чимён қишлоғилик бир оқсоқол билан 
бўлган суҳбатимиз ёдга тушди. 

— Мен оддий колхозчи оиласи фар-
занди эдим. Бир умр мактабда муал-
лимлик қилдим, — дейди Ҳусан ота 
Қурбонов. — Нафақага чиққунимча 
ҳам туман раҳбари билан юзма-юз 
мулоқотда бўлмаганман. Вилоят, мам-
лакат миқёсидаги рахбарларни-ку, қўя 
туринг. Президентимиз 2021 йил Фар-
ғонадаги сайловолди учрашувида ўз 
режаларини баён қилгач, энди сизлар-
дан эшитмоқчиман, деб қолди. 

Тушунишимча, бундай анжуманлар-
да давлат раҳбари билан мулоқотда 
бўладиганлар аввалдан аниқланар ва 
тайёрланар эди. Биз Фарғона тумани 
ҳокимлиги залидан видеоалоқа орқа-
ли тўғридан-тўғри қатнашаётган эдик. 
Президентнинг чақириғидан руҳланиб 
микрофон олдига бордим. Буни кўриб 
турган давлатимиз раҳбари, марҳамат, 
гапиринг, отахон, деди. Рости, бир оз 
ҳаяжонландим. Кейин кўнглимдаги гап-
ларни тўкиб солдим. 

Қишлоғимиз муаммолари ва ўқи-
тувчиларни қўллаб-қувватлашни да-
вом эттириш масаласида таклифлар 
киритдим. Биласизми, Президент ҳар 
бир гапимни ёзиб оларди ва охири-
да таклифларингиз учун раҳмат сиз-
га, деди. Ўша кунлари Чимён “Обод 
қишлоқ” дастурига киритилди. Молия, 
солиқ, иқтисод, таълим идоралари ва-
киллари келиб, менинг таклифларим 
бўйича батафсил суҳбатлашди. Тез 
фурсатда мамлакат миқёсида амал қи-
лувчи меъёрий ҳужжатлар, ҳукумат қа-
рорлари қабул қилинди. Уларни тузиш, 
белгилаш жараёнида мен ҳам иштирок 
этганимдан ғурурланаман. Очиғи, ай-
рим таклифларим инобатга олинганига 
ҳамон ҳайратдаман. Ахир, мен олис 
қишлоқ мактабининг собиқ ўқитувчиси, 
ҳозирда оддий пенсионерман, холос! Ё 
 демо кратия, очиқлик, ошкоралик, дега-
ни шумикан?!

Бу икки эътироф, ҳаётий воқеа, асли-
да, бугунги Ўзбекистоннинг асл қиёфа-

сидир. “Халқ давлат учун эмас, давлат 
халқ учун”, “Давлат — жамият — инсон” 
эмас, “Инсон — жамият — давлат” каби 
мезон-меъёрлар сиёсат ва ижтимоий 
ҳаётдаги туб бурилишлардир.

Узоқ йиллик журналистлик тажриба-
сига эга инсон сифатида айтай: ОАВда 
сўз эркинлиги, фикрлар хилма-хиллиги 
учун шароит яратилди. Энди асосли 
таҳлилга таянган танқид учун давлат 
идоралари таъқиб ва тазйиқ қилолмай-
ди. Жойлардаги ҳамон эскича фикр-
лайдиган айрим ҳоким, амалдорларни 
ҳисобга олмаганда, албатта. 

Матбуотда хусусий тармоқ тобора 
кенгайиб бормоқда. Ўзим мисолим-
да айтсам, Президентимизнинг 2020 
йил 27 октябрдаги “Давлат иштиро-
кидаги корхоналарни ислоҳ қилишни 
жадаллаштириш ҳамда давлат ак-
тивларини хусусийлаштиришга оид 
чора-тадбирлар тўғрисида”ги фар-
монига кўра, илгари Фарғона вилоя-
ти ҳокимлиги муассислигида бўлган 
“Фарғона ҳақиқати” — “Ферганская 
правда” газеталари юздан ортиқ га-
зета, журнал, нашриётлар қатори 
давлат тасарруфидан чиқарилиб, ху-
сусийлаштирилди. Бу ҳам сўз эркин-
лиги томон қўйилган муҳим қадам, 
давлат раҳбарининг сиёсий иродаси 
намойиши эди. Ҳа, ҳаёт тарзимиз 
ўзгарди ва унинг бош ислоҳотчи-
си Ўзбекистон Президенти Шавкат 
 Мирзиёев эди.

Янги таҳрирдаги Конституциямиз 
учун 30 апрель куни бўладиган рефе-
рендумда халқимиз якдиллик билан 
овоз беришини изҳор қилмоқда. Бу ҳа-
қида танишим, Чимён қишлоғилик Ҳу-
сан ота ҳам алоҳида таъкидлади. 

— Оилавий даврамизда фарзанд, 
набираларимиз билан Конституция 
лойиҳасини ўрганиб, муҳокама қил-
дик, — дейди отахон. — Барчамиз 
биринчилардан бўлиб овоз бергани 
боришга қарор қилдик. Чунки бу Конс-
титуция Ўзбекистонда чинакам демо-
кратия, халқ демократиясини янада 
мустаҳкамлайди. 

Қизиқ, нега энди Ҳусан ота ҳам, 
 дунёнинг таниқли сиёсатдонлари ҳам 
Ўзбекистондаги ижтимоий-сиёсий, иқ-
тисодий ислоҳотлар ҳақида бир хил 
фикрлайдиган бўлиб қолди?

— Ўзбекистонни иккинчи ватаним, десам ҳам 
бўлади. Сабаби, юртингизда қарийб йигирма 
йилдан буён фаолият юритаман. Ўтган йиллар-
да халқингиз ҳаётидаги ўзгаришларни ўз кўзим 
билан кўриб, гувоҳ бўлиб келмоқдаман. 

— Ўзбекистонда муҳим сиёсий янгила-
нишлар жараёни кечмоқда. Мамлакатингиз 
Конституцияси янги таҳрирда тайёрланиб, 
умумхалқ муҳокамасига қўйилаётир. Бир қа-
рашда бу жараён кичик воқеликдек туюлиши 
мумкин. Аммо халқ тақдири, мамлакат кела-
жаги нуқтаи назаридан қарайдиган бўлсак, 
мазкур ўзгаришлар эртанги тараққиёт, фа-
ровон ҳаёт учун муҳим пойдевордир. Зеро, 
Конституция — мамлакатнинг Бош қонуни. 
Бошқа барча қонунлар ва меъёрий ҳужжат-
лар унинг асосида қабул қилинади. 

Конституция инсон ҳуқуқлари ва демо кратик 
талабларга тўла мос келса, бошқа қонунлар 
ҳам шунга мутаносиб бўлади. Қонун устувор 
жамиятда эса адолат ғолиб бўлади, юксалиш, 
тараққиётга эришилади. 

Бугун эксперт сифатида мамлакатингизда-
ги конституциявий ислоҳотлар жараёнида иш-
тирок этаётганимдан мамнунман. Ишончим 
комилки, бу ислоҳот Ўзбекистоннинг эртанги 
тараққиёти учун муҳим пойдевор бўлади.

— Янги таҳрирда ишлаб чиқилган Конституция-
да эътиборни тортадиган муҳим жиҳатлар кўп. Шу-
лардан бири мулк ҳуқуқи билан боғлиқ. Одатда биз 
мулк ҳуқуқи деганда давлат мулки ва хусусий мулкни 
тушунамиз. Аммо мулк турлари кўп. Мулк ҳуқуқини 
ҳимоялаш ҳақида гап борар экан, уларнинг ҳуқуқий 
асослари ва ҳимоясини кафолатлаш зарур. Шун-
дагина жамиятда ижтимоий-иқтисодий фаоллик 
ошади, ривожланиш бўлади. Янги таҳрирдаги Конс-
титуция айни шу жиҳатдан ҳам андоза олса бўлади-
ганлардан бири, дейиш мумкин.

Шу ўринда бир жиҳатга эътибор қарат-
моқчиман. Бундан ўн йиллар аввал ўзбекис-
тонликлар ўз ҳаётида учраётган муаммолар 
ҳақида кўп гапирарди, лекин уларнинг ечими 
ҳақида деярли сўз бўлмасди. Охирги йиллар-
да халқингизнинг ҳаёти ҳам, дунёқараши ҳам 
ўзгарди. Одамлар ўзини қийнаётган муам-
молар ҳақида гапирар экан, уларнинг тезлик 
билан ечим топаётганидан мамнун эканини 
изҳор этади. 

Ўзбекистон нафақат миллий, балки минта-
қада тинчлик ва тараққиётга эришишда ҳам ўз 
ўрнини намоён этмоқда. 

Юртингизда конституциявий ислоҳотлар 
айни вақтида амалга ошириляпти, деб ҳисоб-
лайман. Чунки бугунги кунда Ўзбекистонда 
янгиланишлар шиддат билан кечмоқда. Бу ўз-
гаришларнинг кўлами янада кенгайиши, тарақ-
қиётнинг янги ва юксак босқичларига кўтарилиш 
учун ҳуқуқий асосларни такомиллаштириш му-
ҳим аҳамиятга эга.

Баҳор ХИДИРОВА,
“Янги Ўзбекистон” мухбири

Александр КВАСНЕВСКИЙ 
(Польша):

Леополь ШПЕХТ 
(Австрия): 

Мьюша СЕВЕР 
(Словения):

МУ²ИМ СИЁСИЙ 
ЯНГИЛАНИШЛАР 

ЖАРАЁНИ

30 АПРЕЛЬ – ЎЗБЕКИСТОН РЕСПУБЛИКАСИ РЕФЕРЕНДУМИ КУНИ

Тошкентда конституциявий ислоҳотларнинг мазмун-моҳияти ва аҳамиятига бағишланган 
халқаро анжуман бўлиб ўтди. Тадбир Олий Мажлис ҳузуридаги Қонунчилик муаммолари 

ва парламент тадқиқотлари институти, Тошкент давлат юридик университети, Демократик 
жараёнларни таҳлил қилиш маркази ҳамкорлигида ташкил этилди.

иштирок этди. Бундан ташқари, БМТ, БМТ Та-
раққиёт дастури, Европа Иттифоқи, Европада 
хавфсизлик ва ҳамкорлик ташкилоти каби ну-
фузли халқаро ташкилотлар вакиллари ҳам 
жалб этилди.

Сўзга чиққанлар Ўзбекистонда инсон ҳуқуқ ва 
манфаатларини муҳофаза қилиш, аҳоли муно-
сиб ҳаёт кечириши учун қулай шароит яратиш, 
жамиятда демократик ислоҳотларни чуқурлаш-
тириш борасида жадал ислоҳотлар амалга оши-
рилаётганини эътироф этди. 

Қайд этилганидек, мамлакатимизнинг янги 
таҳрирда ҳавола этилаётган Конституциясида 
бу борадаги ислоҳотларни янада такомиллаш-
тириш билан боғлиқ муҳим янгиликлар ўз ифо-
дасини топган. Уни қабул қилиш умумхалқ ре-
ферендуми орқали амалга оширилиши эса янги 
таҳрирдаги Бош қонунимиз ҳақиқий маънода 
халқ Конституцияси бўлишига замин яратади.

Юртимизда кечаётган конституциявий исло-
ҳотларнинг янада самарали ва халқчил бўлиши 
ушбу жараёнлар етакчи эксперт-таҳлилий доира-
лар ва халқаро ҳамжамият томонидан тан оли-
нишига ҳам боғлиқ. Халқаро анжуманни ташкил 
этишнинг асосий мақсади ҳам айнан шу жиҳат-
ларга эътибор қаратиш, миллий ва хорижлик экс-
пертларнинг шу хусусдаги фикр-мулоҳазаларини 
тинглаш ва ўзаро тажриба алмашишдир.

Шу боис, биз анжуман иштирокчиларидан 
айримларининг фикр-мулоҳазалари билан 
қизиқдик.

¯ОНУН УСТУВОРЛИГИ — БАХТЛИ  
ВА ФАРОВОН ЯШАШ КАФОЛАТИ

— Яқинда Ўзбекистонда мамлакатнинг 
янги таҳрирдаги  Конституцияси лойиҳаси 
бўйича миллий муҳокамалар бўлиб ўтди. Бу-
нинг натижаси ўлароқ,  2023 йил 30 апрелда 
умумхалқ референдуми ўтказилиши белги-
ланди.

Конституцияга ўзгартиш ва қўшимчалар-
нинг қабул қилиниши ҳар қандай мамлакат, 
шу жумладан, Ўзбекистон сиёсий ҳаётида 
ҳам жуда муҳим воқеа ҳисобланади. Бу ин-
соний қадриятларга алоҳида эътибор қа-
ратган ҳолда давлат бошқаруви ва мамла-
катни ижтимоий ривожлантириш дастурини 
амалга оширишнинг муҳим чорасидир. Шу-
нингдек, Ўзбекистон ўзининг фаровон ке-
лажагини қуриш йўлидан қатъият билан 
бораётгани кафолатидир.

Қонун устуворлиги одамларнинг бахтли ва 
яхши яшашининг муҳим мазмуни ва гарови-
дир. Конституциянинг асоси халқни давлат 
томонидан ҳар томонлама қўллаб-қувват-

— Сўнгги йилларда Ўзбекистонда эколо-
гик барқарорликни таъминлаш, аҳолининг 
қулай табиий муҳитга эга бўлиши учун зарур 
шарт-шароитлар яратиш, табиий ресурс-
лардан оқилона ва самарали фойдаланиш, 
юзага келаётган экологик муаммоларнинг 
олдини олиш масалаларига алоҳида эъти-
бор қаратиб келинмоқда.

Шу асосда аҳолининг экологик мадания-
тини юксалтириш ҳамда атроф-муҳитни 
муҳофаза қилишда ахборот-коммуникация 
технологияларини ишлаб чиқиш, чиқинди-
лар билан боғлиқ муаммоларни ҳал этиш 
бўйича бир қатор самарали ишлар олиб бо-
риляпти.

Ўзбекистоннинг янги таҳрирдаги Конс-
титуциясида фуқароларнинг экологик 
ҳуқуқларини таъминлашга бағишланган 
махсус нормалар, хусусан, ҳар ким қулай 
атроф-муҳитга, унинг ҳолати тўғрисида-
ги ишончли ахборотга эга бўлиш ҳуқуқига 
эга эканлиги, давлат томонидан атроф-
муҳитни яхшилаш, тиклаш ва муҳофаза 
қилиш, экологик мувозанатни сақлаш, 
Оролбуйи минтақасининг экологик ти-
зимини муҳофаза қилиш ҳамда тиклаш 

Чет эллик экспертлар Ўзбекистон Республикаси Конституциявий қонуни 
лойиҳаси ҳамда бўлажак референдумга муносабат билдирмоқда.

лашда намоён бўлади.  Асосий қонун одам-
лар қалбида чуқур илдиз отган тақдирдагина 
унга риоя қилиш ҳақиқатан бутун халқнинг 
онгли ҳаракатига айланиши мумкин.

Ўзбекистон Конституциясига киритилаёт-
ган ўзгартишлар кўп миллатли халқнинг ҳу-
қуқлари ҳар томонлама ҳурмат қилинишига 
қаратилгани билан ҳам аҳамиятлидир. 

“Jack Technology Co., Ltd” компанияла-
ри гуруҳи Ўзбекистоннинг Асосий қонунига 
киритиш таклиф қилинаётган конститу-
циявий ўзгартиш ва қўшимчаларни юқори 
баҳолайди.

юзасидан чоралар кўрилиши  белгилан-
моқда.

Ушбу нормалар табиий захиралар қисқа-
раётган, глобал иқлим ўзгариши, экология 
ва табиат билан боғлик муаммолар инсо-
ният келажагига таҳдид солаётган ҳозирги 
даврда муҳим аҳамият касб этади.

Шунингдек, Оролбўйидаги мураккаб эко-
логик вазият, аҳоли генофондини муҳофаза 
қилиш, саломатлигини яхшилаш, ҳудудда 
барқарор ривожланишни таъминлашга қа-
ратилган кенг кўламли лойиҳалар амалга 
ошириляпти.

Шу билан бирга, давлат томонидан 
Оролбўйи минтақасининг экологик тизимини 
муҳофаза қилиш ҳамда тиклаш, минтақани 
ижтимоий ва иқтисодий жиҳатдан ривожлан-
тириш юзасидан чоралар кўриши белгилаб 
қўйилмоқда.

Ишонаманки, янги таҳрирдаги Конститу-
цияда ушбу норманинг белгиланиши минта-
қа аҳолиси учун муносиб яшаш шароитлари 
яратилиши ва турмуш даражасининг яхши-
ланишини таъминлайди.

“Дунё” АА

Давлат томонидан Оролбўйи минтақасининг экологик 
тизимини муҳофаза қилиш ҳамда тиклаш, минтақани 
ижтимоий ва иқтисодий жиҳатдан ривожлантириш юзасидан 
чоралар кўриши белгилаб қўйилмоқда.

ХАЛ¯ ДЕМОКРАТИЯСИ

Халқнинг Бош қонуни

Конституциянинг янги таҳрирдаги қиё-
фаси, мазмун-моҳияти, ғоя ва мақсади 
том маънода халқимиз иштирокида шакл-
ланди. Ўтказилган умумхалқ муҳокамала-
рида 220 мингдан зиёд таклиф келиб туш-
ди. Мавжуд 128 моддага яна 27 та янгиси 
қўшилиб, 155 тага етгани бунинг ёрқин ми-
солидир. Натижада Конституция лойиҳаси 
деярли 65 фоизга янгиланди.  

Бундай кенг қамровли жараён бутун хал-
қимиз, зиёлилар, ёшлар, эксперт ва мута-
хассислар билан баҳамжиҳат, бамаслаҳат 
амалга оширилди. Натижада фаол, юрти-
миз тақдири ва тараққиётига бефарқ бўл-
маган, эртанги кунга катта умид ва ишонч 
билан қараётган, келажакдан кўп ижобий 
натижалар кутаётган барча ватандошла-
римиз таклифлари, фикрлари жамланган 
ҳужжат бўлди, десак муболаға эмас.

Янги таҳрирдаги Конституция асоси 
битта эзгу ғоя атрофида тубдан қайта 
яратилганини кўриш мумкин. У ҳам бўлса, 
“Давлат — жамият — инсон” деган тамо-
йилнинг “Инсон — жамият — давлат”га ай-
ланиб, “Инсон қадри учун!” ғояси устувор-
ликка эга бўлганидир. Яъни ягона шахсдан 
тортиб, жамиятнинг барча аъзолари ҳуқуқ 
ва эркинликлари кафолати бўладиган, 
барчага бирдек дахлдор меъёрларни жам-
лаган ҳуқуқий ҳужжатни кўриш мумкин.

Лойиҳадаги “Оила” бобида болалар ва 
ёшларга эътибор кучайтирилган. Айниқса, 
79-модда ёш авлодни ўйлаб, унинг яша-
ши, турмуш тарзи, таълим-тарбия оли-
ши, соғлиғи ва иш билан таъминланиши 
кафолатлари ижтимоий ҳимоя турлари 
билан бойитилган. Конституциявий қонун 
лойиҳасининг 50, 51, 52, 53-моддаларига 
муҳим ўзгартиришлар, янгиликлар кири-
тилган.

Таълимдаги ислоҳотлар

Янги таҳрирдаги Конституциянинг энг 
муҳим жиҳатларидан бири илм-фанни, 
таълимни ривожлантиришга катта эъти-
бор берилгани билан изоҳланади. Таълим 
ва илм-фанга оид нормалар қарийб икки 
баробар кўпайди. 

Давлат узлуксиз таълим тизими, унинг 
ҳар хил тур-шакллари, давлат ва нодав-
лат таълим ташкилотлари ривожланишини 
таъминлаши, мактабгача таълим ва тарбия 
учун шарт-шароит яратиши мустаҳкамлан-
моқда. Бунда ўқитувчининг меҳнати жа-
мият ва давлатни ривожлантириш, соғлом, 
баркамол авлодни шакллантириш ҳамда 
тарбиялаш, халқнинг маънавий-маданий 
салоҳиятини сақлаш ва бойитишнинг асо-
си сифатида эътироф этилаётгани, давлат 
ўқитувчиларнинг шаъни, қадр-қимматини 
ҳимоя қилиш, уларнинг ижтимоий-моддий 
фаровонлиги, касбий жиҳатдан ўсиши тўғ-
рисида ғамхўрлик қилиши конституциявий 
кафолатланаётгани тараққиётимиз асоси-
ни ташкил этади. Алоҳида таълим эҳтиёж-
ларига эга бўлган болалар учун инклюзив 
таълим-тарбия тизими йўлга қўйилиши ҳам 
ғоят эътиборлидир.

Ҳозир “бепул умумий таълим олиш” 
белгиланган бўлса, эндиликда “бепул уму-
мий ўрта таълим ва бошланғич профес-
сионал таълим олиш” кафолатланмоқда. 
Янгиланган Конституциянинг 51-моддаси-
да “Фуқаролар давлат таълим ташкилот-
ларида танлов асосида давлат ҳисобидан 
олий маълумот олиш ҳуқуқига эга” каби 
ижтимоий ҳимояга йўналтирилган банд-
лар ўрин олган.

Бу ҳақда гап кетганда, болаларни мак-
табгача таълим билан сифатли қамраб 
олиш даражаси 80 фоизга етказилиб, 600 
минг янги боғча ўрни яратилгани, Прези-
дент мактабларида 130 мамлакатда маъ-
қулланган “A-level” таълим дастури йўлга 
қўйилгани, 40 дан зиёд ОТМга академик ва 
молиявий мустақиллик берилгани, талаба-
лар учун имтиёзли таълим кредитларига 
ресурслар икки баробар  кўпайтирилгани, 

олимлар иш ҳақи 4,5 баробар оширилга-
нини алоҳида таъкидлаш жоиз. Жумла-
дан, фуқароларнинг олий таълим муасса-
саларида давлат гранти ҳисобидан ўқиш 
ҳуқуқи қатъий белгилаб қўйилди. Олий-
гоҳларда ўқиш учун давлат грантлари 
сони 2017 йилгача фақат қисқариб келган 
бўлса, cўнгги олти йилда грантлар сони 2 
баробар кўпайиб, 40 мингга етди ҳамда 
магистратура учун 5 баробар ошди.

Инсон ҳуқуқи устувор

Янги таҳрирдаги Конституцияда инсон-
нинг энг асосий ҳуқуқлари билан боғлиқ 
масалаларни илғор демократик давлат-
лардаги каби фақат суд йўли билангина 
чеклаш мумкинлиги тўғрисидаги норма-
лар каррасига кучайтирилмоқда. Хусусан, 
телефон эшитувлари, тинтув каби ҳара-
катлар фақат суднинг қарорига асосан 
амалга оширилиши белгиланмоқда.

Шу нуқтаи назардан, Конституция ло-
йиҳасида ҳозирги замон руҳи, Ватанимиз 
олдида турган энг муҳим муаммолар ечи-
мига қаратилган қуйидаги нормалар ўз 
ифодасини топмоқда:

 энди “қора рўйхатлар”, банкомат ўр-
натмасдан, пластикда юз фоиз ойлик маош 
ва пенсияларни тўлаб, фалон фоизга нақд-
лаштириш, ўғринча “қора бозор”да валюта 
алмаштириб, жиноятчига айланиш, уриб, 
қийнаб бўйнига айб қўйишлар тарихда қо-
лади, бу машъум кунлар бошқа ортга қайт-
майдиган замон келади — лойиҳада инсон 
қадри, шаъни дахлсиз экани, ҳеч нарса уни 
камситиш учун асос бўлиши мумкин эмас-
лиги белгиланмоқда (26-модда);

 энди ҳеч ким қонунни бузиб, далил 
тўплай олмайди, фуқарони нимага ушлан-
ганини тушунтирмасдан қамаб қўймайди, 
қариндошингизга нисбатан гувоҳлик бе-
ришга мажбур қила олмайди, қилмаган 
айбингизни бўйнингга оласан, деб уриб-
сўкмайди, мажбурлаб гапиртирмайди, суд 
қарорисиз 48 соатдан ортиқ ушлаб туриш 
мумкин эмас (27, 28, 29-моддалар);

 лойиҳа қабул қилингач, ҳеч ким “қа-
моқда хўрлаб муомала қила олмайди”, 
қариндошинг судланган деб ҳуқуқларин-
гизни чеклай олмайди (28-модда);

 биров “прописка” деб бошингизни қо-
тирмайди — ҳар ким мамлакат бўйлаб эр-
кин ҳаракатланиш, турар ва яшаш жойини 
танлаш ҳуқуқига эгалиги белгиланмоқда 
(32-модда);

 пахтага ёки кўча тозалаш ва бош-
қа ишларга ҳеч кимни мажбур қила ол-
майди, болаларни дарсдан чиқариб, 
бошқа ишларга жалб қилишга журъат 
этмайди — мажбурий ва болалар меҳ-
нати қатъий тақиқланмоқда (44-модда);

 ҳеч ким, валломати бўлса ҳам, би-
ровнинг уйини ўзича бузиб ташлай ол-
майди, билганича ноқонуний қурилишлар 
қилмайди — ҳеч ким суднинг қарорисиз 
ва қонунга зид тарзда уй-жойидан маҳрум 
этилиши мумкин эмаслиги, шаҳарсозлик 
фаолияти соҳасида жамоатчилик назора-
ти, шаҳарсозлик ҳужжатлари лойиҳалари 
жамоатчилик муҳокамасидан ўтказилиши 
белгиланмоқда (47, 49-моддалар);

 энди ҳеч ким Ўзбекистон фуқаро-
сини мамлакатдан четга чиқмоқчи бўлса, 
тақиқлашга ёки мажбуран чиқариб юбо-
ришга ёки бериб юборишга, фуқаромиз 
мамлакатимизга ташқаридан келганда 
эса киритмайман, дейишга ҳаққи йўқ (23, 

32-моддалар). Бу орқали хорижга чиқиш 
учун ҳар икки йилда паспортга стикер 
олишлар энди ҳеч қачон қайтиб келмасли-
ги таъминланади, чегаралар орқали ўзаро 
борди-келди, қўни-қўшничиликка мустаҳ-
кам замин яратилади;

 фарзандимизга боғча тополмай-
диган вазият ёки олий таълимга давлат 
грантлари қисқариб ёки йўқ бўлиб кетиш 
хавфи ортда қолмоқда — давлат мактаб-
гача таълим ва тарбияни ривожлантириш 
учун шарт-шароит яратиши, мактабгача 
таълим ва тарбия давлат назоратида эка-
ни, фуқаролар танлов асосида бепул олий 
маълумот олишга ҳақлилиги аниқ белги-
лаб қўйилмоқда (50 ва 51-моддалар);

 ҳар қандай идора ёки ҳокимлик олий 
таълим ташкилотлари ишига аралаша 
олмайди — олий таълим ташкилотлари 
академик эркинлик, ўзини ўзи бошқа-
риш, тадқиқотлар ўтказиш ва ўқитиш эр-
кинлиги ҳуқуқига эгалиги муҳрланмоқда 
(51-модда);

 эндиликда шифохонага борсак, 
ҳеч ким ҳамма нарса пуллик, деб айта 
олмайди — тиббий ёрдамнинг кафолат-
ланган ҳажми бепуллиги белгиланмоқда 
(48-модда).

Бундан ташқари, янги таҳрирдаги Асо-
сий қонунимизда:

 инсоннинг ҳуқуқ ва эркинликлари-
ни таъминлаш давлатнинг олий мақсади 
эканлиги;

 мамлакатимиз тарихида биринчи 
марта халқаро шартномалар халқаро ҳу-
қуқнинг умумэътироф этилган принцип ва 
нормалари билан бир қаторда Ўзбекистон 
Республикаси ҳуқуқий тизимининг тарки-
бий қисми эканлиги;

 инсоннинг ҳуқуқ ва эркинликлари 
халқаро ҳуқуқнинг умумэътироф этилган 
нормаларига биноан ҳамда ушбу Консти-
туцияга мувофиқ эътироф этилиши ва ка-
фолатланиши;

 ҳар ким қонунчиликка ва халқаро 
шартномаларга мувофиқ, инсоннинг ҳуқуқ 
ва эркинликларини ҳимоя қилувчи халқаро 
органларга мурожаат этишга ҳақлилиги;

 давлат инсон ҳуқуқлари бўйича мил-
лий институтлар фаолиятини ташкил этиш 
учун шарт-шароит яратишига оид норма-
лар мустаҳкамланмоқда.

Агар йўналишлар кесимида қарайди-
ган бўлсак, шахсий ҳуқуқ ва эркинликлар, 
иқтисодий ва ижтимоий ҳуқуқлар бораси-
даги нормалар қарийб 3 баробар кўпай-
моқда. Инсон ҳуқуқ ва эркинликлари ка-
фолатлари эса 3,5 баробардан кўпроққа, 
оилага бағишлангани эса 2 баробар ор-
таётганини кўришимиз мумкин. Учта янги 
боб (амалдаги Оила бобига қўшимча бо-
лалар ва ёшлар, Иқтисодий ва ижтимоий 
ҳуқуқлар бобига қўшимча маданий ва эко-
логик ҳуқуқлар, алоҳида адвокатура боби) 
қўшилмоқда.

Конституция лойиҳасининг 15 норма-
сида давлат шарт-шароитлар яратиши, 16 
нормасида давлат кафолатлаши, 4 та нор-
мада давлат қайғуриши алоҳида кўрсатиб 
ўтилаётганининг ўзиёқ давлатнинг мақса-
ди инсон ҳуқуқларини таъминлаш эканини 
кўрсатиб турибди.

Лойиҳада “инсон” сўзи амалдаги Конс-
титуцияга нисбатан 3 баробар, “болалар” 
сўзи қарийб 3 баробар, “ёшлар” сўзи 6 
баробар, “аёллар, хотин-қизлар” сўзлари 
2 баробар кўп, “ногиронлиги бор шахс”, 
“аҳолининг ижтимоий жиҳатдан эҳтиёж-
манд тоифалари”, “интеллектуал мулк”, 

“инклюзив таълим” деган сўзлар эса би-
ринчи марта қўлланилган.

Янги таҳрирдаги Конституция Ўзбе-
кистонни ижтимоий давлат, деб эълон 
қилмоқда. Давлатнинг ижтимоий маж-
буриятларига оид нормалар уч баробар 
ортмоқда.

Боланинг ҳуқуқлари, эркинликлари 
ва қонуний манфаатларини таъминлаш 
ҳамда ҳимоя қилиш, унинг учун энг яхши 
шарт-шароитлар яратиш давлатнинг 
бурчи эканлиги конституциявий мустаҳ-
камланмоқда.

Лойиҳада ҳар ким ишсизликда ижти-
моий таъминот олиш ҳуқуқига эгалиги 
мустаҳкамланяпти. Пенсия, нафақа ва 
бошқа ижтимоий ёрдамлар миқдори энг 
кам истеъмол харажатларидан оз бўлиши 
мумкин эмаслиги белгилаб қўйилмоқда. 
Бу ҳозирнинг ўзида 2 миллион 200 минг 
эҳтиёжманд оила давлатдан кафолатли 
моддий ёрдам олади, деганидир. Бу жами 
оилаларнинг 25 фоизига тўғри келади.

Давлат ёшларнинг шахсий, сиёсий, иқ-
тисодий, ижтимоий, маданий, экологик ҳу-
қуқлари ҳимоя қилинишини таъминлаши, 
уларнинг таълим олиш, соғлиғини сақлаш-
га, уй-жойга, ишга жойлашишга бандлик 
ва дам олишга бўлган ҳуқуқларини амалга 
ошириш учун шарт-шароитлар яратиши 
белгиланмоқда.

Ҳомиладорлиги ёки боласи борлиги 
сабабли аёлларни ишга қабул қилишни 
рад этиш, ишдан бўшатиш ва уларнинг иш 
ҳақини камайтириш тақиқланиши мустаҳ-
камланмоқда.

Давлат хорижда яшаётган ватандош-
лар билан алоқаларни сақлаб қолиш 
ҳамда ривожлантириш тўғрисида халқаро 
ҳуқуқ нормаларига мувофиқ ғамхўрлик қи-
лиши муҳрланмоқда.

Ҳар кимнинг меҳнати учун ҳеч қандай 
камситишларсиз ҳамда меҳнатга ҳақ тў-
лашнинг белгиланган энг кам миқдоридан 
кам бўлмаган тарзда адолатли ҳақ олиш 
ҳуқуқи конституциявий кафолатланмоқда.

Янги таҳрирдаги Конституцияга асо-
сан, давлат органлари томонидан инсонга 
нисбатан қўлланиладиган ҳуқуқий таъсир 
чоралари мутаносиблик принципига асос-
ланиши ва қонунларда назарда тутилган 
мақсадларга эришиш учун етарли бўлиши 
керак.

Инсон билан давлат органларининг 
ўзаро муносабатларида юзага келадиган 
барча зиддият ва ноаниқликлар инсон 
фойдасига талқин этилади. Ҳар бир инсон 
ўз шахсини эркин камол топтириш ҳуқуқи-
га эга. Қонунчиликда белгиланмаган маж-
бурият ҳеч кимнинг зиммасига унинг рози-
лигисиз юклатилиши мумкин эмас.

Шахсни ушлаб туриш чоғида унга тушу-
нарли тилда ўз ҳуқуқлари ва ушлаб тури-
лиш асослари тушунтирилиши керак.

Айбдорликка оид барча шубҳалар, агар 
уларни бартараф этиш имкониятлари ту-
гаган бўлса, гумон қилинувчининг, айбла-
нувчининг, судланувчининг ёки маҳкумнинг 
фойдасига ҳал қилиниши назарда тутил-
моқда.

Гумонланувчи, айбланувчи ёки суд-
ланувчи ўзининг айбсизлигини исботлаб 
бериши шарт эмаслиги ва исталган вақт-
да сукут сақлаш ҳуқуқидан фойдаланиши 
мумкинлиги қайд этилмоқда.

Ҳар ким давлат органларининг ёхуд 
улар мансабдор шахсларининг қонун-
га хилоф қарорлари, ҳаракатлари ёки 

 ҳаракатсизлиги туфайли етказилган за-
рарнинг ўрни давлат томонидан қопла-
ниши ҳуқуқига эгалиги конституциявий 
кафолатланмоқда.

Янги таҳрирдаги Конституцияда ин-
соннинг шахсий, ижтимоий, иқтисодий, 
маданий, экологик ҳаётдаги ҳуқуқ ва эр-
кинликларини таъминлаш бўйича давлат 
мажбуриятлари бир неча бор ошаётгани 
давлат ҳокимияти ва бошқаруви тизими-
нинг самарадорлигини кучайтириш, дав-
лат органлари фаолиятини натижадорлик-
ка йўналтиришни тақозо этмоқда.

Парламент фаолиятидаги 
ўзгаришлар

Конституциявий қонун лойиҳасида пар-
ламент фаолияти билан боғлиқ конститу-
циявий ислоҳотларни амалга оширишда 
Олий Мажлис палаталарининг биргалик-
даги ваколатларини қайта кўриб чиқиш, 
бунда Қонунчилик палатаси билан Сенат-
нинг биргаликдаги ваколатлари, ҳар бир 
палатанинг алоҳида-алоҳида ваколатлари 
ва масъулият соҳалари аниқ белгилаб бе-
рилмоқда.

Хусусан, Бош вазир номзодини кўриб 
чиқиш ва маъқуллаш, Давлат бюджети 
ижросини назорат қилиш, Ҳисоб пала-
тасининг ҳисоботини кўриб чиқиш каби 
ваколатлар бевосита халқ томонидан тўғ-
ридан-тўғри сайланадиган Қонунчилик па-
латасига ўтказилмоқда. Бу ўзгартиш қуйи 
палатанинг вакиллик табиатига мос кела-
ди ҳамда унинг фаолиятини янада сама-
рали ташкил этиш имконини беради.

Иккинчидан, илғор хорижий тажри-
бадан келиб чиқиб, Сенатнинг мутлақ 
ваколатлари амалдаги 14 тадан 18 тага 
оширилмоқда. Парламент назорати объ-
ектлари бўлмиш ижро ҳокимияти орган-
лари ихчамлаштирилаётганидан келиб 
чиқиб, Сенат ҳам ихчамлашмоқда. Шу ас-
нода, жойлардан тенг вакилликни сақлаб 
қолган ҳолда сенаторлар сони 65 нафар 
этиб белгиланмоқда.

Давлат ҳокимияти тизимида ўзаро ти-
йиб туриш ва мувозанатни таъминлаш 
принципидан келиб чиқиб, вазирликлар 
ва давлат бошқаруви органларини тузиш 
ва тугатиш тўғрисидаги фармонларни тас-
диқлаш ваколати ҳам Сенатга ўтмоқда.

Инқилобий янгиликлар

Ўзбекистон Республикасида барча мулк 
шаклларининг тенг ҳуқуқлилиги ва ҳуқуқий 
жиҳатдан ҳимоя қилиниши таъминлани-
ши қатъий белгиланмоқда. Бу фуқаролар 
фаровонлигини оширишга йўналтирилган 
иқтисодиёт ривожланиши, мулкдорлар 
қатлами кенгайишига хизмат қилади.

Давлат қулай инвестициявий ва ишби-
лармонлик муҳитини таъминлаши бўйича 
қоида мустаҳкамланмоқда. Мазкур норма 
мамлакат иқтисодиётига тўғридан-тўғри 
инвестицияларни жалб этишни рағбат-
лантиришга, инвесторлар ишончини мус-
таҳкамлашга, тадбиркорлар ҳуқуқлари ва 
қонуний манфаатларини ишончли ҳимоя 
қилишни таъминлашга хизмат қилади.

Тадбиркорларнинг қонунчиликка му-
вофиқ ҳар қандай фаолиятни амалга 
оширишга ва ўз фаолияти йўналишла-
рини мустақил равишда танлашга ҳақли 
экани белгиланмоқда. Конституцияга ки-
ритилаётган мазкур қўшимчалар эркин 

бозор иқтисодиётининг энг муҳим тала-
бини ўзида ифода этиб, тадбиркорлик 
фаолиятини давлат томонидан тартибга 
солишнинг асосий мезонларини конс-
титуциявий даражада мустаҳкамлашга 
хизмат қилади.

Ўзбекистон Республикаси ҳудудида 
иқтисодий макон бирлиги, товарлар, хиз-
матлар, меҳнат ресурслари ва молиявий 
маблағларнинг эркин ҳаракатланиши ка-
фолатланиши мустаҳкамланмоқда. Бу ҳол 
товарлар ва хизматларнинг эркин ҳаракат-
ланиши ҳамда реализация қилинишини 
ноқонуний чеклашнинг олдини олишга ва 
меҳнат ресурсларининг эркин ҳаракатига 
замин яратади.

Монопол фаолият қонун билан тартибга 
солиниши ва чекланиши мустаҳкамланмоқ-
да. Конституцияга ушбу норма киритилиши 
товар ва хизматлар бозорининг барча иш-
тирокчилари учун тенг иқтисодий-ҳуқуқий 
имкониятлар яратиш орқали тадбиркорлар 
ўртасида ҳалол рақобатни ривожланти-
ришга ҳамда ишлаб чиқаришга янгилик-
ларни тезкор жорий этиш орқали самара-
дорликни юксалтиришга хизмат қилади.

Конституцияда илк маротаба ер ху-
сусий мулк бўлиши мумкинлиги назарда 
тутилмоқда. Ушбу норма янги таҳрир-
даги Конституциямизнинг ҳақиқий инқи-
лобий янгиликларидан бири сифатида 
мулкчилик муносабатларидаги бўшлиқ-
ни тўлдирди.

Конституциямизнинг янги таҳририга 
табиий атроф-муҳитни муҳофаза қилишга 
доир нормалар киритилган. Шу жумладан, 
экологик ҳуқуқлар ҳам лойиҳанинг  IX бо-
бига киритилганини алоҳида қайд этиш 
лозим. Табиатдаги глобал иқлим ўзгариш-
лари, Орол денгизи қуриши билан боғлиқ 
вазиятнинг тобора кескин тус олаётгани, 
экологик хавфсизлик ғоят долзарб маса-
лага айлангани сабабли экологик масала-
лар Асосий қонунимизда ўз аксини топаёт-
гани ҳам айни муддао.

Атроф-муҳит инсон саломатлиги ва ҳаё-
тига таъсир қилувчи муҳим омилдир. БМТ 
маълумотларига кўра, инсон саломатли-
гининг 30-40 фоизи атроф-муҳит ҳолатига 
боғлиқ. Қулай атроф-муҳит табиий захира-
лар қисқараётган, глобал иқлим ўзгариши, 
экология ва табиат билан боғлиқ муаммо-
лар инсоният келажагига таҳдид солаётган 
ҳозирги даврда янада долзарб аҳамият 
касб этмоқда. Шу боис, кўпгина ривожлан-
ган давлатларда ҳам ушбу муаммо кенг му-
ҳокама этилмоқда ҳамда экология, атроф-
муҳит муҳофазасига оид янги нормалар 
Конституцияга киритилмоқда.

Агар биз миллатимиз, динимиз, тили-
миз, ёшимиздан қатъи назар, бир тану 
бир жон, аҳил ва ҳамжиҳат бўлиб, турли 
бузғунчи кучлар алдовларига учмасдан, 
жамият ва давлатнинг биргаликдаги та-
раққиёт йўлини белгилаб олсак, янги таҳ-
рирдаги Конституциямиз барчамизни бир-
лаштирувчи чинакам халқ Конституцияси 
бўлади.

Эркин ва фаровон, тинч ҳамда осойиш-
та ҳаёт осмондан тушмайди, бунинг учун 
курашиш керак. Тарихий ҳақиқат шуки, 
барча орзу қилган буюк давлатларни ўша 
юртнинг матонатли халқи барпо этган. 
Янги таҳрирдаги Конституция бўйича ўтка-
зиладиган референдумдаги фаол иштиро-
кимиз билан ўзимиз, оиламиз, фарзандла-
римиз мана шу муқаддас заминда янада 
эркин ва фаровон яшаши учун мустаҳкам 
пойдевор яратган бўламиз.

Наим ОБЛОМУРОДОВ,
Тошкент молия институти 
профессори,
тарих фанлари доктори

Бошланиши 1-бетда

Солиқ қўмитасининг Жамоатчилик 
билан алоқалар ва ҳуқуқий ахборот 
бошқармаси бошлиғи Дилдора Ҳоши-
мованинг айтишича, жорий йил 1 май-
дан жисмоний шахслар ўртасида пул 
ўтказмаларини амалга оширувчи таш-
килотлар кўрсатиладиган хизматлари 
учун электрон ҳисобварақ фактурала-
рини расмийлаштириш тартиби белги-
ланган. Ушбу тартиб ҳақида мулоқот 
қилиш мақсадида тўлов ташкилотлари, 
яъни банклар вакиллари қўмитага так-
лиф қилинган. Таклиф хатида йиғилиш 
мавзуси (P2P) операциялари ва улар-
ни солиққа тортиш дейилгани фуқаро-
лар ўртасида, ижтимоий тармоқларда 
нотўғри талқин қилинган.

Ваҳоланки, Солиқ кодексининг 
378-моддасига мувофиқ, жисмоний 
шахсларнинг бошқа жисмоний шахс-
дан мерос ёки ҳадя тартибида, шунинг-
дек, текинга олган пул шаклидаги даро-
мадлари солиққа тортилмайди.

Яъни бир жисмоний шахсдан бошқа 
жисмоний шахсга пул ўтказиш (P2P) 
операциялари солиққа тортилмайди. 
Жисмоний шахсдан жисмоний шахсга 

янгича ёндашувлар

Бугуннинг гапи

ДАЛА ЧЕТИДАГИ ХАЗИНА

Касб тақозоси, илмий изланишлар 
эҳтиёжи туфайли юртимизнинг кўплаб 
ҳудудларида бўлишга, деҳқончилик 
ишларини кўп йиллар мобайнида куза-
тиш, таҳлил қилиш, улардан хулосалар 
чиқаришга тўғри келган.

Республикамизда қишлоқ хўжалиги 
маҳсулотларининг 90 фоиздан ортиғи 
суғориладиган ерларда етиштирилади. 
Аммо еримизнинг 47 фоизи турли да-
ражада шўрланган. Шунингдек, унинг 
29 фоизи сув ва шамол эрозиясига 
учраган. Ушбу ерларнинг 43,6 фоизи 
ўрта, 23,9 фоизи енгил, 20,3 фоизи 
оғир, 8 фоизи қумоқ бўлгани ҳолда, 2,5 
фоизи қумли ва 1,7 фоизи лойли тар-
кибга эга тупроқдан иборат. Табиий-
ки, бу майдонларда етиштирилаётган 
маҳсулотларнинг талаб даражасидаги 
сифатини таъминлаш учун, албатта, 
хосса-хусусиятларини аниқлаб, ҳола-
тини яхшилаш чора-тадбирларини кў-
риш зарур.

Мавжуд ер ва сув ресурсларидан 
оқилона фойдаланишда экин майдон-
ларини модернизация қилишни ҳаёт-
нинг ўзи кун тартибига қўймоқда. Қо-
рақалпоғистон Республикаси, Хоразм, 
Бухоро, Сирдарё, Жиззах, Фарғона ви-
лоятларида мавжуд турли даражадаги 
шўрланган майдонларга унга чидамли 
бўлган беда, оқ жўхори, шолини, так-
рорий экин сифатида тариқ, махсар 
каби экинларни жойлаштириш зарур. 
Қашқадарё, Сурхондарё вилоятла-
рида ва барча тоғ олди дашт-адирли 
ерларда ҳар хил турдаги ёнғоқ ва ўрик 
турларини, писта, бодом, мойли да-
рахтлардан зайтунзорларни, қизилмия 
плантацияларини ташкил қилиш сама-
ралидир.

Президентимиз шу йил 23 март 
куни ўтказилган видеоселектор йиғи-
лишида қайд этганидек, мамлакати-
мизда кейинги йилларда миллиардлаб 
маблағ сарфлаш эвазига озиқ-овқат 

ТА²ЛИЛ ВА САМАРА
 маҳсулотларини етиштириш учун 500 
минг гектар қўшимча ер қайтадан фой-
даланишга киритилди. Бу ички бозор-
даги нарх-навони барқарор ушлаб ту-
риш ва экспортни кўпайтиришга ҳисса 
қўшмоқда. Фермер ва тадбиркорларга 
яратилган имкониятлар натижасида 
эса маҳсулот етиштириш ҳажми ош-
моқда. 2022 йилда чорвачиликда қо-
рамоллар 14 миллион, қўй-эчкилар 24 
миллион бошга етганини, паррандачи-
лик хўжаликлари сони 1 минг 300 тани 
ташкил этиб, тухум етиштириш 4, гўшт 
28 фоиз ортганини мисол тариқасида 
келтириш мумкин.

Президентимиз ердан фойдаланиш 
ва уларда озиқ-овқат маҳсулотлари-
ни етиштириш имкониятларини ишга 
солиш масаласига катта эътибор қа-
ратиб, уларни ҳаётга татбиқ этишнинг 
йўналишлари, молиявий манбалари, 
кўрсатиладиган рағбат ва имтиёзларни 
аниқ белгилаб беряпти.

Давлатимиз раҳбари 17 апрель куни 
озиқ-овқат тармоқларини қўллаб-қув-
ватлашга қаратилган таклифлар тақди-
моти билан танишиш чоғида ҳам мав-
жуд озуқа ва ер етишмаслиги, айланма 
маблағ билан боғлиқ  муаммоларни ҳал 
этиш масалаларига алоҳида эътибор 
қаратди. Жумладан, Халқаро қишлоқ 
хўжалиги тараққиёти жамғармасининг 
грант маблағлари ҳисобидан ҳудуд-
ларда сут йиғиш марказлари ташкил 
этилади. Уларга камида 100 та аҳоли 
хонадони бириктирилиб, кооператив 
тизим йўлга қўйилади.

Демак, хонадонларда сут етишти-
риш янада манфаатли бўлади. Чунки 
ўртача бир суткада 10-12 литр сут бе-
радиган соғин сигирга эга оилани кичик 
корхонаси бор уй хўжалигига менгзаш 
мумкин. Айни пайтда бир литр ёғли сут 
қишлоқларда 6 минг, Фарғона шаҳрида 
эса 8 минг сўмдан харид қилиняпти. 
Агар уни сотмай, қайта ишланса, қай-
моқ, сариёғ, қатиқ, қурут, пишлоқ каби 
маҳсулотлар ишлаб чиқарилади. Улар-
нинг сутга нисбатан бозор баҳоси 4-5 

марта юқори. Бундан ташқари, сигир 
ҳар йили бузоқ беради.

Маҳаллий шароитда яшаётган оила-
да хонаки товуқ ёки уй жўжаси, асосан, 
тухуми учун боқилади. Бунинг дастур-
хонимизни тўкин қилишдаги аҳамияти 
катта. Харажат ва фойдани 50/50 ҳи-
собида қўйганимизда ҳам камида ҳар 
бир товуқдан 255 дона тухум олинади. 
Товуқ хонадонда гўшт йўналишида бо-
қилганда эса 40-45 кунда тирик вазни 
2,4-2,5 килограммга етади. Ҳазм бўлиш 
коэффиценти 94-95 фоизга тенг, тар-
кибида 20 фоиз оқсил, 10-12 фоиз ёғ 
бўлади.

Ана шундай уй ҳайвонларини боқиш 
ва паррандаларни парваришлаш оила-
да яшовчи отахону онахонларга вақтни 
беҳуда ўтказмаслик учун эрмак бўлса, 
уйдаги ўқувчи-ёшлар фойдали меҳнат 
билан шуғулланишни ўрганади.

Балиқчилик учун ҳам қатор қўшимча 
имкониятлар белгиланмоқда. Хусусан, 
бундан буён табиий сув ҳавзаларини 
ижарага бериш онлайн аукцион ор-
қали амалга оширилади. Тармоқда 
241 та, жумладан, креветкани саноат 
усулида етиштириш лойиҳаси амалга 
оширилади. “Ҳар бир оила — тадбир-
кор” давлат дастури доирасида балиқ-
чилик лойиҳалари учун 50 миллион 
сўмгача гаровсиз кредитлар ажрати-
лади. Булар эвазига жорий йилда 850 
минг тонна балиқ етиштириш мумкин-
лиги қайд этилди.

Назаримизда, бу йўналишга фермер 
хўжаликларида ҳам ўз ҳиссасини қў-
шиш имконияти бор. Бинобарин, улар-
нинг кўпчилигида кичикроқ бўлса ҳам 
ҳовуз мавжуд. Ортиқча сарф-харажат 
талаб қилинмайди. Мазкур ҳовузларда 
харидоргир балиқ парвариш қилинса, 
бир тоннагача маҳсулот олиш мумкин. 
Бозорда унинг бир килограмми 30 минг-
дан 50 минг сўмгача сотилмоқда. Бу 
фермерларга ўз хўжалик аъзоларини 
сервитамин маҳсулот билан таъминла-
ши баробарида қўшимча даромад ҳам 
келтиради.

Юртимизда шундай фермер хўжа-
ликлари борки, дала ва йўл четлари-
га, ариқ, сув бўйларига экилган ўрик, 
олма, анор, узум, хурмо, ёнғоқ, писта, 
бодом, жийда каби мевалардан катта 
миқдорда ҳосил йиғиб олмоқда. Улар 
юқори сифатли ҳосил бериши билан 
бирга, кўчаларга файз, далаларга фу-
сункорлик бахш этяпти. Уларнинг яна 

бир қулайлик жиҳати шундаки, бу мева-
лар тоғда ҳам, даштда ҳам, қумда ҳам 
ўсади, ривожланади ва мева беради. 

Масалан, ёнғоқни олайлик. Бир қа-
тор қилиб, 6 метрга 1 тупдан жойлашти-
рилганда, унинг 227 тупи бир гектарни 
эгаллайди. Даставвал 40-50 килограмм, 
еттинчи йилдан бошлаб 100-150 кило-
грамм ҳосил беради. Бозор баҳосидаги 
нархини икки баробар камайтириб, ха-
ражатларни чиқариб ташлаганда, йилига 
энг камида 100 миллион сўм соф фойда 
қолади. Асосийси, ёнғоқ мевасининг си-
фати бузилмайди, узоқ сақланади, олис 
масофаларга олиб бориш учун ҳам ало-
ҳида эътибор талаб қилинмайди.

Президентимиз жорий йил 23 март 
куни қишлоқ хўжалиги масалалари 
бўйича бўлиб ўтган йиғилишда дала 
четларида маҳсулот етиштиришни кў-
пайтиришнинг устувор вазифаларини 
ҳам белгилаб берган эди. Шундан сўнг 
Кадастр агентлиги томонидан ўтказил-
ган хатловда 60 минг гектарга яқин дала 
четларидан тўлиқ фойдаланилмаётгани 
аниқланди. Ҳисоб-китобларга кўра, бу 
майдонлардан унумли фойдаланиш ор-
қали 337 минг тонна қўшимча маҳсулот 
олиш имконияти бор. Хусусан, зовур ва 

сув бўйларида 600 минг бош парранда 
боқиш ҳамда қарийб 300 мингта асала-
ри уяси жойлаштириш мумкин.

Асаларичилик деҳқонларга фақат 
дармондори сифатида даромад келти-
риб қолмай, қишлоқ хўжалиги экинлари 
ҳосилдорлигини ошириш, уруғ етишти-
ришда ҳам алоҳида аҳамиятга эга. Аса-
лари чанглатган ғўзанинг ҳосилдорлиги 
30, мевали боғлар, мойли экинлар, ай-
ниқса, шафтоли, олма, олхўри, бодом, 
гилос, олча, ўрик каби мевали ўсимлик-
ларда 50 фоизгача ошиши исботлан-
ган. Бу деҳқончиликда илмий асосда 
йўлга қўйилса,  асаларичи оладиган 
даромаднинг асосий қисмини чангла-
тишдан топади.

Шу боис, қишлоқ хўжалиги экинлари-
ни асалари билан чанглатиш кўлами-
ни ошириш мақсадида 50 минг гектар 
боғ ва 200 минг гектар дала четлари-
да асалари уяларини жойлаштириш, 
қўшимча шароитлар яратиб, аҳолини 
асалчиликка жалб этиш чоралари ҳам 
белгилаб берилгани соҳа ривожининг 
янги босқичга кўтарилишида пойдевор 
вазифасини ўтайди.

Давлатимиз раҳбарининг шу йил 12 
апрелдаги “Қишлоқ хўжалиги корхона-
лари дала четларидаги ер майдонла-
рида маҳсулот етиштириш тизимини 
такомиллаштириш чора-тадбирлари 
тўғрисида”ги қарори билан бу йўналиш-
да деҳқончилик қилиш учун уруғ, кўчат, 
ўғит ва сув таъминоти мақсадларига 
100 миллиард сўм йўналтирилиши, 
етиштирилган маҳсулотни сақлаш ва 
қайта ишлаш учун қуритиш ва совитиш 
ускуналарини харид қилишга 50 мил-
лиард сўм ажратилиши кўзда тутилган.

Яна бир муҳим жиҳати, фермер 
хўжаликларининг дала четида экила-
диган экин, етиштириладиган қишлоқ 
хўжалиги маҳсулотлари, боқиладиган 
парранда ва асалари уялари ҳамда со-
виткичли омборхона ва қуритиш ускуна-
ларини жойлаштириш бўйича прогноз 
кўрсаткичлар ҳам тасдиқланди. Ҳозир 
фермер хўжаликлари томонидан ер 
майдонлари иккиламчи ижарага фақат 
1 йилгача берилаётган бўлса, эндилик-
да ток, тут, терак каби дарахтлар кўп 
йилда етилиши ҳисобга олиниб, мазкур 
муддат 10 йилгача узайтирилди.

Бу вазифалар ижроси юртимизда 
қишлоқ хўжалиги маҳсулотлари етиш-
тиришни кўпайтириш билан бирга, эко-
логик мусаффоликни таъминлаш, энг 
муҳими, аҳоли фаровонлигини юксал-
тиришга хизмат қилади. 

пул маблағлари ўтказилганда солиқ 
муносабатлари юзага келиши ва жис-
моний шахсларда солиқ тўлаш мажбу-
риятлари пайдо бўлишидан хавотирла-
ниш мутлақо асоссиздир.

1 майдан айрим товарлар 
хариди учун ҚҚС 

қайтарилади 

Мамлакат тараққиётида солиқнинг 
аҳамияти катта. Иқтисодиёт ривожию 
одамлар ҳаёти у билан боғлиқ. Шу 
боис, солиқ тизимидаги ҳар бир ўзга-
риш ва янгилик жамоатчиликда қизи-
қиш уйғотиши табиий.

Жорий йилда солиқ борасида ҳам 
ўзгаришлар ҳаётга татбиқ этилмоқда. 
Уларнинг баъзилари амалга киритил-
ган бўлса, айримлари устида иш жа-
раёни кечмоқда. Жумладан, Прези-
дентимизнинг тегишли қарорига кўра, 
жорий йил 1 майдан “Ижтимоий ҳимоя 
ягона реестри”га киритилган жисмоний 
шахсларга чакана савдо объектлари-
дан айрим товарларни сотиб олганда 

харид суммасидан 1 фоиз миқдордаги 
кешбэк ўрнига 12 фоиз қўшилган қий-
мат солиғи қайтарилади. ҚҚС қайтариб 
бериладиган маҳсулотлар сирасига эса 
қўй, парранда ва мол гўшти, тухум ҳам-
да ўсимлик ёғи киради.

ҚҚСни қайтариб олиш учун “Ижти-
моий ҳимоя ягона реестри”даги истеъ-
молчи “Soliq” мобиль иловасини юклаб 
олиб, Face-ID орқали рўйхатдан ўтиши 
ҳамда иловада харид чекининг QR-ко-
дини сканер қилиши лозим. 

ҚҚСни қайтаришда сотиб олинган 
маҳсулот ҚҚС қайтариладиган маҳ-
сулотлар рўйхатига киргани, харидор 
“Ижтимоий ҳимоя ягона реестри”да 
экани ҳамда тадбиркор ҚҚС тўловчи 
сифатида рўйхатдан ўтгани инобатга 
олинади.

Агар реестрдаги истеъмолчи ҚҚС 
қайтариладиган маҳсулотлар билан 

бирга бошқа турдаги маҳсулотларни 
харид қилиб, чекни рўйхатдан ўтказса, 
ҚҚС қайтариладиган маҳсулотлар учун 
12 фоиз, бошқа турдаги маҳсулотлар 
учун 1 фоиз кешбэкка эга бўлади. 

“Ижтимоий ҳимоя ягона реестри”да-
ги истеъмолчи ҚҚС тўловчиси бўлмаган 
тадбиркорлик субъектидан юқоридаги 
маҳсулотларни сотиб олганда 1 фоиз 
кешбэк қайтарилади. ҚҚС суммаси чек 
рўйхатдан ўтказилган ойдан кейин, ой-
нинг 25-санасидан сўнг “Soliq” мобиль 
иловаси орқали тўлаб берилади.

Совуқ ҳарорат ва 
тадбиркор

Жорий йилги аномал совуқ солиқ 
борасида ҳам айрим тартиблар иш-
лаб чиқилишига сабаб бўлди. Хусусан, 

Президентимизнинг 2023 йил 3 фев-
ралдаги “Ҳаво ҳарорати кескин совиб 
кетишининг иқтисодиётга салбий таъ-
сирини камайтириш учун тадбиркорлик 
субъектларини қўллаб-қувватлаш чо-
ра-тадбирлари тўғрисида”ги қарорида 
худди шу омил туфайли қийинчилик-
ларга дуч келган тадбиркорлик субъ-
ектларига нисбатан 2023 йил 1 апрелга 
қадар давлат фойдасига ундирувлар 
билан боғлиқ суд ҳужжатлари ва бош-
қа органлар ҳужжатларининг мажбурий 
ижроси тўхтатиб турилди. 

Тадбиркорлик субъектларининг 
2023 йил 1 январга нисбатан 1 фев-
раль ҳолатига ошган (ҳосил бўлган) 
солиқ қарзини 2023 йил 1 мартдан 1 
июлга қадар фоизларсиз, қўшимча 
шартлар қўймасдан ва таъминот талаб 
этмасдан тенг улушларда бўлиб-бўлиб 
тўлашга рухсат берилди. Натижада но-
қулай об-ҳаво туфайли тўлиқ қувватда 
ишлай олмаган 976 корхонанинг 366,7 
миллиард сўмлик солиқ қарзини тўлаш 
муддатлари узайтирилди. 

Барча субъектларнинг муддатида тў-
ланмаган солиқларига 1 апрелга қадар 
пеня ҳисобланиши тўхтатилди. Худди 
шу даврда ташқи савдо операциялари 
бўйича муддати ўтган дебитор қарздор-
лик учун хўжалик юритувчи субъект-
ларга қўлланилган 1,7 триллион сўм 
жарималар ундирилмай турилди. 

Тадбиркорлик субъектларининг ай-
ланма маблағларини кўпайтириш мақ-
садида 4,2 триллион сўм (ўтган йил-
нинг мос даврида 3,9 триллион сўм) 
ҚҚС салбий фарқ суммалари қоплаб 
берилди.

Бундан ташқари, қайта ҳисобот топ-
ширган ёки мажбуриятини олдиндан 
бажарган субъектларнинг ҳисоб рақа-
мига 603,4 миллиард сўм миқдоридаги 
маблағлари қайтарилди. Шунингдек, 

солиқ тўловчиларга 10,4 триллион сўм-
лик имтиёзлардан фойдаланишга кў-
маклашилди.

Мазкур тадбирлар тадбиркорлик 
субъектлари фаоллиги ва бюджет ту-
шумларига ижобий таъсир кўрсатиб, 
жорий йилнинг биринчи чорагида солиқ 
тушумлари 37,9 триллион сўмни таш-
кил этди ёки ўтган йилнинг мос даврига 
нисбатан 3,4 триллион сўмга (10 фоиз) 
ўсди.

Йирик солиқ тўловчилардан ташқа-
ри ҳудудларда ўсиш 22 фоизни ташкил 
этди. Қўшилган қиймат солиғи ставка-
си 15 фоиздан 12 фоизга пасайтири-
лишига қарамасдан, 8,4 триллион сўм 
туширилиб, ўтган йилнинг мос даврига 
нисбатан 808 миллиард сўмга ёки 11 
фоизга ошди. Ставканинг пасайиши 
ҳисобига тадбиркорлик субъектлари 
ихтиёрида 1,2 триллион сўмдан ортиқ 
маблағ қолган.

Шунингдек, тадбиркорлик субъект-
ларининг иш хақи жамғармаси ошиши 
натижасида жисмоний шахсларнинг 
даромад солиғидан тушумлар 26,5 
фоизга ўсди. Бу, ўз навбатида, пенсия 
жамғармаси даромадлари шакллани-
шига ҳам ижобий таъсир кўрсатиб, 22 
фоиз ўсишга эришилди.

Маҳаллий бюджетлар мустақилли-
гини оширишга қаратилган тадбирлар 
натижасида мол-мулк ва ер солиқла-
рининг ўсиши мос равишда 39,5 ва 28 
фоизни ташкил этди. Булар биринчи 
чоракдаги рақамлар.

Мамлакатимизда қулай инвести-
циявий ва ишбилармонлик муҳитини 
таъминлаш, такомиллашган солиқ 
тизимини йўлга қўйиш ҳамда эркин 
бозор иқтисодиётини шакллантириш 
борасидаги саъй-ҳаракатлар мазкур 
йўналишдаги ишлар изчиллигида ҳам 
ўз аксини топмоқда. Бинобарин, солиқ 
давлат ва жамият ҳаётида жуда муҳим 
ўрин тутади.

Дилшод УЛУҒМУРОДОВ,
“Янги Ўзбекистон” мухбири

Деҳқончилик ҳар доим оқиллик ва меҳнатсеварликка таянади. Ўсимлик ўз 
дардини айтолмайди. Уни парваришлаётган деҳқон ер билан тиллаша билиши, 
ниҳоллар билан диллаша олиши керак. Қайси уруғ серҳосиллигини, ерни экишга 
тайёрлаш, унинг муддатлари, усуллари, кўчат қолдириш, озиқлантириш, суғо-
риш, бегона ўтлар, ҳар хил касаллик ва зараркунандаларга қарши курашиш чо-
раларини аниқ билиши, ҳосилни сифатли етиштириш, териб олиш, сақлаш, ха-
ридор топиб, маҳсулотни сотиш сингари юмушларни ташкил эта олиши керак.

Деҳқоннинг куну тун қилган заҳмати йўқдан бор қилади, элни боқади ва ки-
йинтиради. Бугунги кунда бу ишларни замонавий техника ва инновацион техно-
логияларсиз амалга ошириш мушкул. Бу уни ҳаёт билан ҳамнафас яшашга, илм 
асосида иш юритишга ундайди.

Сиртдан қараганда, буларнинг бари ҳаммага маълум азалий гаплардек тую-
лади. Лекин уларга амал қилмаслик ёки парваришлаш занжиридаги бирор ҳал-
қанинг узилиши оқибатида ҳосил тош босмай ёхуд у харидор талабига жавоб 
бермай қолганида аттанг дейиш билан даромад буромадга айланади, йиллик 
меҳнат зое кетади. Алқисса, замонавий деҳқончилик азалий тажрибаларни ин-
новацион технологияларга уйғунлаштиришни талаб этади.

Одилжон ИБРОҲИМОВ,
Фарғона политехника институти профессори, 
қишлоқ хўжалиги фанлари доктори

60 МИНГ ГЕКТАРДАГИ 
ИМКОНИЯТ

Ахборот даврининг ўзига хос қоидаларидан бири 
ҳар қандай хабар ёки янгиликни жуда тез тарқатишдан 
иборат. Зеро,  бусиз ахборот макони ривожланишдан ортда 
қолади.  Шунинг учун  соҳа хизматчилари тегишли хабарларни 
биринчи бўлиб тарқатишга ҳаракат қилади. Афсуски, айрим 
ҳолларда маълумотларнинг ноаниқлиги, хато баёни одамлар 
орасида турли тушунмовчиликлар, нотўғри талқинларни 
келтириб чиқариши мумкин. Яқинда ижтимоий тармоқларда 
фуқаролар ўртасида бир пластик картадан бошқасига пул 
ўтказилиши ҳам солиққа тортилиши ҳақида тарқатилган 
хабар ана шундай ҳолатга мисол бўла олади.   

КИМГА НИМА БЕРАДИ?

ЁШЛАР БИЛАН ЭРТАГА ЭМАС,
²ОЗИР ИШЛАШИМИЗ ДАРКОР! ИННОВАЦИОН 

ИЛМИЙ ИНКУБАТОР

Президентимиз ёшлар бандлигини 
таъминлаш ва бўш вақтини мазмун-
ли ташкил этиш масаласига бот-бот 
тўхталиб ўтади. Мутасаддилар олди-
га янги талаблар қўяди ва ижросини 
назорат қилади. Чунки ҳозир ёшлар 
қалбини эгаллаш, муайян мамлакат 
ёки минтақадаги бирор миллат ёхуд 
халқнинг онгига, туйғуларига таъсир 
ўтказиш, уни ўз дунёқарашига бўйсун-
дириш, маънавий жиҳатдан заиф ва 
тобе қилиш, фикр қарамлиги, тафак-
кур қуллигини сингдириш хавфи билан 
ёнма-ён яшаяпмиз. Керак бўлса, бу 
хатар фарзандларимиз орасида изғиб 
юрибди. Бизга эса бу йўлда қалқон ва 
қўрғон вазифасини ўтайдиган кучли 
маънавий иммунитет зарур. Шу орқали 
ўғил-қизларимизни ҳалол, виждонли, 
масъулиятли инсонлар этиб камолга 
етказамиз.

Давлатимиз раҳбари яқинда ёшлар 
сиёсати соҳасидаги ишлар натижадор-
лигини ошириш чора-тадбирлари юза-
сидан ўтказилган видеоселектор йиғи-
лишида “Барча раҳбарлар бир нарсани 
билиб олсин: эртанги кунимиз эгалари 
бўлган ёшлар билан ишлаш — биз 
учун ҳаёт-мамот масаласи! Биз ёшлар-
га бугунданоқ шароит қилиб бермасак, 
уларни қўллаб-қувватлаш бўйича инқи-
лобий ташаббусларни илгари сурма-
сак, Янги Ўзбекистонни қандай барпо 
қиламиз?” дея ёшлар билан ишлаш-
нинг янгича тизимини яратиш бўйича 
амалий таклифларини илгари сурди.

Йиғилишда мамлакатимиз аҳоли-
сининг 55 фоизини ташкил этган ёш-
лар тақдири, бугунги ҳаёти, ижтимоий 
ҳимояси, иш билан таъминланиши 

бўйича муҳим топшириқлар берилди. 
Ўғил-қизларнинг ғоя ва ташаббусла-
рини қўллаб-қувватлаш, тадбиркор-
лигини ривожлантириш, бўш вақтини 
унумли ўтказишига кўмаклашиш, чет 
тилларни ва касб-ҳунар ўрганиши 
учун шароит яратиш юзасидан янги 
чора-тадбирлар белгиланди.

Келгусида иқтидорли ёшларнинг 
энг яхши ғоя, стартап ва лойиҳалари-
ни ривожлантириш мақсадида “Янги 
Ўзбекистон ёшлари ташаббуслари” 
жамғармаси ва электрон платформа-
си ташкил қилинади. Ўғил-қизларимиз 
учун IT-парклар қаторида “Креатив 
парк”лар, “Ёшлар сайилгоҳлари”, ижод 
кўчалари, олий ўқув юртларида спорт 
лигалари, коворкинг ва театр студия-
лари очилади. Шунингдек, ёшларни 
мафкуравий таҳдидлардан ҳимоя қи-
лиш, уларга соғлом фикр берадиган 
манбаларни кўпайтириш борасида 
давлат сиёсатини самарали ташкил 
этишга қаратилган “Янги Ўзбекистон 
ёшлари” дастурини ишлаб чиқиш кўз-
да тутилди.

Янги таҳрирдаги Конституциямизга 
ёшларнинг ҳақ-ҳуқуқларини муҳофа-
за этиш, жамият ва давлат ҳаётидаги 
фаол иштирокини таъминлаш, сифат-
ли таълим олиши, ижтимоий ва тиббий 
хизматлардан фойдаланиши, уй-жой-
ли, ишли бўлиши учун зарур шарт-ша-
роит яратишга доир нормалар кири-
тилаётгани ниҳоятда катта воқеадир. 
Давлат бу орқали ўз зиммасига муҳим 
мажбуриятларни олмоқда. Уларнинг 
ҳаётимизда тасдиғини топиши нафа-
қат ёшлар манфаати, балки бутун жа-
миятимиз ва мамлакатимизнинг келгу-
си тақдири учун ғоят муҳим. Шу боис, 
бугун ҳар бир йигит-қизнинг қулоғида 
Президентимизнинг “...Сиздек билим-
ли, фаол ва азму шижоатли ўғил-қизла-

Ўтган даврда таълим муассаса-
си жамоаси барча имкониятини ишга 
солиб, халқимиз ишончини оқлашга, 
рақобатбардош кадрлар тайёрлашга 
интилди ва муайян маънода буни удда-
лади. Зотан, илмий фаолият, ўқув жа-
раёни ва хўжалик ишларини юритишга 
оид муаммоли жиҳатларимиз ҳали бис-
ёр. Беш йил тарих олдида жуда қисқа 
муддат, аммо шу вақт давомида олий-
гоҳ нафақат юртимиз, балки Марказий 
Осиё ва МДҲ давлатлари олий таъ-
лим муассасалари орасида ҳам ўзига 
хос нуфузга эга бўлди ва тан олинди. 
Давлатимиз раҳбарининг 2022 йил 31 
мартдаги “Ветеринария ва чорвачилик 
соҳасида кадрлар тайёрлаш тизимини 
тубдан такомиллаштириш тўғрисида”-
ги қарори асосида институтимиз уни-
верситетга айлантирилди ҳамда янги, 
замонавий йўналишларда мутахассис-
лар тайёрлай бошлади.

Бу билан халқимиз олдидаги масъ-
улиятимиз янада ошди, зиммамиздаги 
мажбуриятлар кўпайди. Шу билан бир-
га, соҳани чуқур ўрганган сари ундаги 
ютуқ ва камчиликлар, муваффақият ва 
имконият ҳақида муайян тушунчалар 
шакллана бошлади. Соҳага оид муам-
моларни яққол кўра бошладик. Унинг 
ечими ҳақида аниқ-равшан тасаввур 
пайдо бўлди. Бу анчадан бери тинчлик 
бермаётган ғояни рўёбга чиқаришга ун-
дади. Биз, аввало, мутахассис тайёр-
лайдиган тизимни қайтадан янги билим 
ва тушунчалар асосида шакллантириб 
олишимиз зарур эди. Чунки жараённи 
кимлар бошқариши, қандай савияда-
ги мутахассислар тайёрлаш кераклиги 
ўта муҳим. Биз шу салоҳият, тушунча 
ва билимлар, қолаверса, шу одамлар 
билан Янги Ўзбекистонни қуришда иш-
тирок этишимиз керак. Шу боис, улар-
нинг билими ва тажрибасини ошириб, 
кўп изланиши, самарали ишлаши учун 
шароит яратиш, иқтидорини юзага чи-
қариш асосий вазифамиздир.

2022 йил сентябрдан — жорий ўқув 
йили аввалидан университетимизда 
ўта замонавий ва катта имкониятларга 
эга 9 та лаборатория ишга туширил-
ди. Ўша паллада яна эски муаммолар 
билан тўқнашдик. Бу лабораториялар-
ни ким юритади? Улардан фойдалана 
биладиган мутахассислар бизда етар-
лими ёки меҳмонларга намойиш эти-
ладиган музей экспонатидек бўлиб қо-
ладими? Кимда бу лабораторияларни 
ишлатиш лаёқати ва ихтисослиги бор, 
деган саволлар пайдо бўлди.

Аввалроқ лаборантлар, докторант-
лар, ассистентларнинг хориждаги 
нуфузли олий таълим муассасалари-
да таълим олиши, амалиёт ўташини 
йўлга қўйгандик. Қолаверса, режага 
асосан, замонавий виварий (ҳайвон-
лар клиникаси) очгандик. Мана шу 
имкониятларимизни уйғунлашти-
риб, илмий салоҳиятимиздан унумли 
фойдаланиш мақсадида янги лойиҳа 
бошладик. Аввало, виварий ва лабо-
раториялардан фойдаланган ҳолда 
илмий инновацион марказ фаолияти 
йўлга қўйилди. Олий аттестация ко-
миссиясининг барча талабига жавоб 
берадиган камида 25 нафар мустақил 
изланувчи ва тадқиқотчи ҳамда вете-
ринария фанлари бўйича фалсафа 
доктори ёки фан номзоди илмий да-
ражасига эга олимлар суҳбат орқали 
лойиҳага жалб этилади.

Виварийимизга қишлоқ хўжалиги 
жониворлари, парранда ва фойдали 
ҳашаротларнинг амалиёт учун эҳтиё-
жимизга мос ҳар хил турини келтирдик. 
Ҳар бир тур билан ишлаш учун ками-
да иккитадан мутахассис жалб этамиз. 

Баҳодиржон ШЕРМУҲАММАДОВ,
Фарғона давлат университети ректори,
педагогика фанлари доктори, профессор

рим бор экан, биз ҳар қандай қийинчи-
ликларни албатта енгиб ўтамиз”, деган 
сўзлари олға ундовчи даъват сифатида 
жаранглайди.

Олий таълим муассасаларининг 
мамлакатимиз келажаги учун муносиб 
кадрларни тайёрлаб беришдаги ўрни 
тобора мустаҳкамланмоқда. Хусусан, 
Президентимизнинг “Давлат олий таъ-
лим муассасаларининг академик ва 

ташкилий-бошқарув мустақиллигини 
таъминлаш бўйича қўшимча чора-тад-
бирлар тўғрисида”ги қарори юртимиз-
даги барча олий таълим муассасалари 
қатори Фарғона давлат университети 
фаолиятида ҳам янги ўзгаришлар дав-
рини бошлаб берди. Олийгоҳимизда 
ёшлар билан ишлаш, уларнинг иқтидо-
ри ва салоҳиятини юзага чиқариш, илм-
фанга рағбатини кучайтиришга қаратил-
ган тизимли ишлар йўлга қўйилди, ўтган 
уч йилда бундай саъй-ҳаракатлар янги 

босқичга кўтарилди. Университетнинг 
бугунги фаолияти, олдига қўйилган режа 
ва мақсадлар ҳам Янги Ўзбекистоннинг 
имкониятлари, янги авлод кадрларини 
тарбиялаш борасидаги принципларига 
уйғундир.

Хусусан, олийгоҳнинг бакалавриат, 
магистратура босқичлари ҳамда сиртқи 
таълим бўлимида 30 мингдан ортиқ та-
лабага таълим бераётган 900 нафарга 
яқин тажрибали ва юқори салоҳиятли 
профессор-ўқитувчининг саъй-ҳаракат-
лари янгича дунёқараш ва тафаккур 
эгаларини, малакали мутахассисларни 
тайёрлашга қаратилган. Кафедраларда 
иқтидорли талабалар билан “устоз-шо-
гирд” тизими асосида олиб борилаёт-
ган намунали фаолият натижасида 
илм-фан билан шуғулланаётган ёшлар 
сафи кенгаймоқда. Талабаларимиз тур-
ли стипендиялар, халқаро ва маҳаллий 
фан олимпиадалари, танловлар ҳамда 
спорт мусобақаларида юқори ўринлар-
ни эгаллаб, ўқитувчи ва мураббийлари 
ишончини оқлаётир.

Қарийб бир асрлик тарихга эга уни-
верситетда талабаларнинг ўқиши ва 
олган билимини амалиётда қўллаши 
учун зарур шарт-шароит яратиб бе-
рилмоқда. Жумладан, Фарғона тума-
нининг Оқбилол, Дўстлик мавзелари 
ҳудудида олийгоҳга ажратилган дашт 
ва тошлоқ ер ўзлаштирилиб, ёшлар-
нинг билим ва кўникмасини амалда 
мустаҳкамлаши учун ўқув-тажриба 
участкалари сифатида ташкил қилин-
ган. Айни вақтда агроучасткаларда 
чорвачилик, асаларичилик, гулчилик, 
анорчилик, боғдорчилик, узумчилик, 
сабзавотчилик ҳамда биогумус тайёр-
лаш йўлга қўйилган. Ишчилар ҳам бе-
гона эмас, асосан, ижтимоий ҳимояга 
муҳтож талабаларимиз бу тармоқлар-
да ишлаб келмоқда.

Бугун Фарғона давлат университе-
тида Меҳрибонлик уйи тарбияланув-
чилари ва тўлиқ давлат таъминотида 
бўлган, чин етим талабалар ҳам таҳ-
сил олмоқда. Улар ҳар ойда моддий 
рағбатлантирилиб, зарур адабиётлар, 
эҳтиёжи учун керакли воситалар билан 
таъминланмоқда. Шунингдек, ногирон-
лиги бўлган ҳамда “Темир дафтар”га 
киритилган оилаларнинг фарзандлари 
бўлмиш талабаларга моддий ёрдам 
берилмоқда. Университетда бакалав-
риатнинг кундузги таълим шаклида 
давлат гранти ёки тўлов-контракт асо-
сида “аъло” баҳоларга ўқиётган ҳамда 
“Ижтимоий ҳимоя ягона реестри” ахбо-
рот тизими орқали кам таъминланган 
оила сифатида эътироф этилган хона-
донларнинг талаба қизларига умумий 
шартларда бериладиган стипендия 
сақлаб қолинган ҳолда қўшимча тарз-
да базавий стипендиянинг (517 минг 
880 сўм) бир баробари миқдорида ой-
ма-ой бериладиган махсус стипендия 
таъсис этилган. Ўтган йили 13 нафар 
талаба қизга мазкур стипендия тайин-
ланди. Яна 981 нафарига базавий сти-
пендиянинг 50 фоизигача миқдорда 

моддий ёрдам берилди. Шунингдек, 
фан олимпиадалари, кўрик-танлов ва 
турли спорт мусобақаларида ғолиб-
ликни қўлга киритган 17 талаба қиз 
базавий стипендиянинг 5 баробари (2 
миллион 589 минг 400 сўм) миқдори-
да бир марталик пул мукофоти билан 
рағбатлантирилди.

Бугунги талаба нафақат мутахассис, 
балки иқтидор, истеъдод, керакли ҳунар 
эгаси ҳамдир. У ўз қизиқишини намоён 
қилишни, юқори марраларни эгаллаш-

ни ва эркин ижод билан шуғулланишни 
исташи табиий. Шу боис, университетда 
мунтазам фаолият юритиб келаётган 
“Нилуфар” талабалар театр студия-
си, “Ёш талабалар медиагуруҳи”, “За-
коват” интеллектуал клуби, “Inspire-U 
Academy” хорижий тиллар ўқув марка-
зи, Ёш сухандонлар, Ёш китобхонлар, 
Ёш актёрлар, Ёш дастурчилар, Ёш 
рассомлар, Ёш таржимонлар маркази, 
“ФарДУ эковолонтёрлари” кўнгилли гу-
руҳи, “Болажон” инновацион тажриба 
маркази, Гендер тенглик тадқиқотлари 
маркази, спорт мажмуаси таркибидаги 
профессионал футбол клуби, шахмат, 
шашка, кураш, енгил атлетика, сузиш 
каби тўгараклар юзлаб йигит-қизлар би-
лан гавжум.

Ёшлар билан ишлашга муносиб 
ҳисса қўшаётган профессор-ўқитувчи-
ларимиз бугун нафақат талаба, балки 
маҳалла ёшлари билан ҳамнафас иш-
ламоқда. “Бир зиёли — бир маҳаллага 
маънавий ҳомий” лойиҳаси асосида 
университет жамоасидан таркиб топ-
ган тарғиботчиларимиз маҳаллаларда 
ўғил-қизлар маънавиятини, китобхон-
лик маданиятини ошириш, илм-маъ-
рифатга интилишини кучайтириш каби 
муҳим йўналишларда ҳамкорликни 
йўлга қўйган.

Юртимизда кенг қулоч ёзаётган 
ислоҳотлар замирида, аввало, ёшла-
римизнинг ёрқин келажаги, тақдирига 
дахлдорлик ҳисси билан яшаш, орзу-
умидларини ушалтириш, уларга ҳар 
жабҳада кўмаклашиш, эҳтиёж ва ман-
фаатларини таъминлаш, қобилият ва 
истеъдодини рўёбга чиқариш, ҳаётда ўз 
ўрнини топишига ёрдам бериш каби эзгу 
мақсад мужассам. Бугун камолга етаёт-
ган фарзандларимиз эртага Ватанимиз 
ва халқимиз келажагида муҳим аҳамият 
касб этувчи катта кучга айланади.

эски муаммоларимизга замонавий, 
тежамкор ва самарали ечим

Худойназар ЮНУСОВ,
Самарқанд давлат 
ветеринария медицинаси,
чорвачилик ва 
биотехнологиялар 
университети
ректори, биология фанлари 
доктори, профессор

Масалан, паррандачилик бўйича икки 
ветеринар юқумли ва юқумсиз касал-
ликларни аниқлаш, икки зоотехник 
озиқлантириш технологияси, бир био-
технолог маҳсулдорлик ошиши учун 
парваришлаётганда қўлланадиган био-
технологик усуллар устида тадқиқот 
олиб боради. Демак, бир турдаги жо-
ниворни 5 нафар мутахассис чуқур ва 
тизимли ўрганади.

Мутахассислар фаолияти қандай 
ташкил этилади, деган савол пайдо 
бўлиши мумкин. Биз лабораториядаги 
ҳайвонлар сақланадиган вольер (мах-
сус жой)ларга замонавий камералар 
ўрнатяпмиз. Ҳар бир жонивор бир ка-
лендарь йили давомида 24 соат ку-
затувда бўлади. Мисол учун, унда ка-
салланиш бошланиши, ривожланиши, 
профилактикаси, даволаниш жараёни, 
қўлланган муолажа усулларининг са-
марадорлиги — ҳамма-ҳаммаси қайд 
қилиб борилади. Натижа ва хулосалар 
солиштирилиб, мунтазам таҳлил қи-
линади. Жараён ҳақида махсус илмий 
нашрларда ҳафталик, ойлик хулоса-
лар чоп этилади. Бу тажриба натижа-
сида ўнлаб долзарб илмий мақолалар 

 эълон қилинади. Эксперимент жараё-
ни ниҳоясига етгач, олинган натижа-
лар молиялаштирилади ва амалиётга 
жорий этилади. Қолаверса, шу аснода 
мустақил тадқиқотчиларнинг диссер-
тацияси ҳам ёқлаш учун тайёр шаклга 
келиб қолади.

Бу фаолиятни инновацион илмий 
инкубатор дейиш ҳам мумкин. Ҳар 
бир мустақил изланувчи йўналиши 
бўйича тадқиқот олиб борса, жуда 
қисқа муддатда камида 25 нафар ёш 
олимни тайёрлашимиз мумкин. Тад-
қиқотчи йўналиши бўйича тажрибалар 
ўтказади. Ҳар бир жараёндан таҳлил 
олиниб, таққосланади. Натижада тўғ-
ри текширилган, ҳаққоний тавсиялар 
пайдо бўлади ва плагиатга ўрин қол-
майди. Қисқаси, назариядан фақат 
эксперимент ўтказиш учун фойдала-
нилади.

Мустақил изланувчиларни танлаб 
олиш бўйича ҳам талаблар ишлаб чи-
қилган. Жумладан, талабгор чет тилини 
В2 даражада билиши, Олий аттестация 
комиссияси талабига кўра, мутахас-
сислигидан келиб чиқиб ҳимояолди 
имтиҳонини топширган бўлиши шарт. 
Қолаверса, номзод танлаган йўналиш-
га қизиқиши, дастлабки зарур билим 
ва тушунчага эга, мустақил тадқиқот 
қилиш қобилияти шаклланган бўлиши 
керак. Лойиҳа учун танланган мустақил 
изланувчилар университетга тааллуқ-
ли одамлар бўлмаслиги ҳам мумкин. 
Қаерда ишлашидан қатъи назар, лойи-
ҳага жалб қилинган изланувчи, албатта, 

Самарқанд вилоятида муқим яшаётган 
бўлиши мажбурий талаб. У куннинг 
муайян қисмида келиб, камерадаги 
ёзувларни олиб, ўзига бириктирилган 
экспериментни мунтазам кузатиб бо-
риши керак. Замонавий камералар 
тадқиқотчиларнинг смартфонига ула-
нади. Талабгор куннинг исталган пайти 
келиб, лойиҳа билан танишиши, жа-
раённи кузатиши мумкин. Бу, аввало, 
атрофдаги талабаларга ижобий таъ-
сир кўрсатиб, уларни руҳлантиради, 
ихтисослигига қизиқишини оширади. 
Қолаверса, амалиёт жараёнида олиб 
борилаётган тадқиқотлар натижалари 
билан талабалар ҳам таништириб бо-
рилади. Бу эса, ўз навбатида, ўргани-
лаётган йўналишнинг янада қизиқарли-
лигини таъминлайди.

Айни пайтда юртимиздаги яна бир 
неча олий таълим муассасаларида 
ветеринария йўналиши очилган. Улар-
да соҳа учун мутахассислар тайёр-
лайдиган профессор-ўқитувчиларга 
талаб катта. Илмий мактабимиздан 
етишиб чиқадиган ёш олимлар мамла-
кат бўйлаб барча ОТМларда фаолият 
кўрсатиши мумкин. Қолаверса, улар 
орасида соғлом рақобат муҳити шакл-
ланади. Ушбу илмий мактабни ўтаган 
тадқиқотчилар устоз кўрган, амалиёт-
да тобланган, илмий ишнинг чинакам 
заҳматини тотган, қисқача айтганда, 
мактаб кўрган олимлар бўлади. Келгу-
сида ўзлари ҳам ана шундай мутахас-
сисларни тарбиялайди, плагиатга йўл 
қўймайди.

Лойиҳанинг яна бир неча афзалли-
ги бор. Биз одатда докторантурада 3 
йил ўқитамиз. Улар ҳар ойда камида 5 
миллион сўмдан стипендия олади. Бу 
3 йилда 180 миллион сўм дегани. Агар 
мустақил тадқиқотчиларнинг салоҳия-
тидан самарали фойдалансак, лойи-
ҳани йўлга қўйиш натижасида давлат 
бюджетидан кетадиган 180 миллион 
сўм тежаб қолинади. Шунингдек, ёқлан-
ган ҳар бир илмий ишни тижорийлаш-
тириш масаласи ҳам бор. Агар унинг 
самарадорлиги ишлаб чиқарувчига ис-

ботлаб берилса, лойиҳа учун сарфлан-
ган маблағ қўшимча қиймат туғдиради. 
Қолаверса, университет бюджетига 
фойда ҳам келтира бошлайди. Ҳозир 
мазкур тизимни реализация қилиш 
жараёни бошланган. Лаборатория, ви-
варий тайёр. Объектлар, жониворлар 
келтирилган. Мустақил изланувчилар 
билан суҳбат, танлов жараёни олиб бо-
рилмоқда. Ҳар бир тур учун қилиниши 
керак бўлган кундалик ишлар режа-
лаштириб қўйилган.

Табиий фанларда илҳом келишини 
кутиб ўтириш ярамайди. Иш мунтазам 
ташкил этилиши керак. Ҳар кунлик 
юмуш вақтида бажарилиши, қайд этиб 
борилиши муҳим. Бугунги ишни эрта-
га қолдирсак, тажриба ишида хатолик 
юзага келади. Табиий фанларда бир-
ламчи материаллар, назариядан сўнг 
кундалик ишлар ҳар куни вақтида қайд 
этилиб, таҳлил қилиниб, хулоса чиқа-
риб борилади. Мазкур жараёнда тоб-
ланган мутахассислар бир қарашдаёқ 
жониворга нима кераклигини, қаери 
безовта қилаётганини билади. Ранги, 
кўринишига қараб ташхис қўйиб бера-
ди. Бундай мутахассислар бизга сув ва 
ҳаводек зарур. Шундагина хориждан 
катта пулга мутахассис чақиришга за-
рурат қолмайди. Бу — йирик лойиҳа. 
Иқтисодиётимиз учун фойдали ва са-
марали бўлиши билан бирга, ўқитиш 
сифати ошишига, рақобатбардош кадр-
лар тайёрланишига, таълимнинг фан 
ва ишлаб чиқариш билан интеграция-
лашувига хизмат қилади.

2018 йили Самарқанд 
қишлоқ хўжалиги 
институти негизида 
янгидан ташкил этилган 
Самарқанд ветеринария 
медицинаси институти 
иқтисодиётимизда муҳим 
ўрин тутадиган ветеринария 
ва чорвачилик соҳаси учун 
мутахассислар тайёрлаб 
бериши, меҳнат бозори 
эҳтиёж ва талаблари асосида 
фаолият кўрсатиши назарда 
тутилганди.

Бугунга келиб ислоҳ этилмаётган тизимнинг, эътибор 
қаратилмаган соҳанинг ўзи қолмади. Бироқ ёшлар масаласи 
Президентимизнинг доимий диққат марказида экани ҳамда 
давлат сиёсати даражасига кўтарилгани барчамизга аён. Азиз 
фарзандларимизнинг камоли, маънавий етук, жисмонан 
бақувват бўлиб улғайиши, истеъдоди ва интеллектуал 
салоҳияти юзага чиқиши, замонавий касб эгаси бўлиши учун 
зарур барча шарт-шароитлар яратилган.

Нуқтаи назар

Зулфия МЎМИНОВА,
 Ўзбекистонда хизмат кўрсатган маданият ходими

6 2023 йил 19 апрель, 75-сон

япро³ б´лайлик

Муборак рўзаю Рамазонда юртимиз-
нинг барча ҳудудларида, маҳаллала-
рида хайр-саховат йўлида ёзилаётган 
ифторлик дастурхонлари ғоят файзли 
бўлмоқда. 

Президент қарори ва 
ташаббуси амалда

Одамлар орасидаги меҳру муҳаб-
батни, хайр-саховатни кўпайтирадиган, 
инсонларнинг бир-бирига оқибатини 
мустаҳкамлайдиган, ночор, ногирон, 
бева-бечора ва қарияларга ёрдам қў-
лини чўзадиган амаллар нечоғлиқ кўп 
қилинса, жаннатмонанд Ўзбекистони-
мизга, муқаддас заминимизга шунча-
лик кўп ризқ ва барака ёғилаверади. 

Муборак ой муносабати билан бутун 
Ўзбекистон бўйлаб ўтказилаётган хайру 
эҳсон тадбирларида дийдорлашаётган 
нуронийларимиз, меҳнат фахрийла-
ри, маҳалла кайвонилари, оқсоқоллар, 
ҳожи ота, ҳожи оналаримиз, қўйингки, 
етти ёшдан етмиш ёшгача барча инсон-
ларнинг саҳарлик ва ифторлик дуолари-
да юрт тинчлиги, мамлакат ободлиги, 
халқ фаровонлиги сўралган гўзал ният 
ва тиловатлар қилинмоқда.

“Нуроний” жамғармаси республика 
бошқаруви томонидан юртимизнинг 
барча вилоятларида бўлиб ўтаётган 
ана шундай тадбирларда биз, ижодкор-
лар ҳам иштирок этмоқдамиз. Сирдарё 
тумани Фурқат маҳалласида яшовчи 
Холбуви ая Нарзиқулованинг хонадо-
нида ҳам ифторлик дастурхони ёзил-
ди. Ифторликка маҳалланинг отахон 
ва онахонлари, меҳнат фахрийлари, 
фаоллар, “Аёллар дафтари”да рўйхат-
да турувчи эҳтиёжманд оила вакилла-
ри таклиф этилди. 

Келинг, шу тадбирлар баҳонасида 
қалби эзгуликка тўлган пиру бадавлат 
онахонларимизнинг ибратли ҳаёт йўл-
лари ҳақида маълумот бериб кетсам. 
Шояд, ёзганларим ибрат бўлса. 

Кутилмаган ва қувончли 
ташриф

Етти фарзанднинг онаси, 20 невара-
нинг бувижониси — 72 ёшли Холбуви 
аяни ҳаётнинг синовлари четлаб ўт-
маган. Ногиронлиги бор 2 фарзандини 
бошқа болалари қатори оқ ювиб, оқ та-
раб, парваришлаб вояга етказди. Умри 
меҳнат билан ўтди. Ҳамманинг ташви-
ши ўзи билан-да, деб умргузаронлик 
қилаётган Холбуви ая жойларда таш-
кил этилаётган ифторлик тадбирлари 
ҳақида эшитганида унчалик ҳам эъти-
бор бермаган эди. 

Аммо унинг ҳолидан хабар олиш, 
хонадонида ифторлик дастурхони 
ёзиш учун “Нуроний” жамғармасининг 
республика даражасидаги ва маҳал-
лий раҳбарлари бир гуруҳ нуронийлар, 
меҳнат фахрийлари билан кириб келга-
ни ая ва хонадон аъзолари учун кутил-
маган, қувончли ташриф бўлди. 

— Меҳмонлар кутилмаганда кириб 
келди, — дейди Холбуви ая Нарзиқуло-
ва. — Одатдагидек, қандай яшаяпсиз, 
деб сўраб-суриштириб, совға бериб, 
қайтиб кетишса керак, деб ўйлабман. 
Аммо бирданига ифторликка тайёргар-
ликни бошлаб юборишса бўладими?! 
Қўни-қўшнилар, меҳмонларни ҳам так-
лиф қилишди. Анчадан бери ҳовлимиз 
бунчалик файзга тўлмаган эди. Раҳбар-
лар уйингизга совға-салом, ифторлик 
неъматлари билан тўлиб-тошиб келиб, 
ҳол-аҳвол сўраб турса, ҳовли жойин-
гиз билан танишиб, худди туғишган 
ака-укангиздек яқин олиб, қозон осиб, 
ифторлик тадоригини бошлаб юборса, 
одамнинг кўнгли осмонча кўтарилиб ке-
таркан. 

Юртимизнинг марказий қисмида 
жойлашган вилоят ўзига хос тарихи,  
қулай иқлим шароити ва гўзал табиа-
ти билан тоғ олди ва тоғ туризмини 
ривожлантириш учун жуда қулай. 
Айдар-Арнасой кўллар тизимида 
мавсумга мос равишда чўл туризми 
такомиллашиб бормоқда. Шунинг-
дек, вилоятда гастрономик туризм 
ривожланиши учун улкан имконият 
ва шароит мавжуд. 

Масалан, Зомин, Бахмал туман-
ларидаги пурвиқор тоғлар, Фориш-
нинг қадимий қишлоқлари, тоғла-
ридаги петроглифлар, бетакрор 
ҳайвонот ва наботот олами,  Жиз-
захнинг машҳур сомсасию оши, Зо-
мин тандири, қозон патирию асали, 
Бахмал олмаси, Фориш кишмиши, 
Мирзачўл қовунию тарвузи маҳал-
лий ва хорижий сайёҳларни оҳанра-
бодек ўзига тортиб келмоқда.

Яқинда давлатимиз раҳбари раис-
лигида мамлакатимиз туризм сало-
ҳиятини жадал ривожлантириш юза-
сидан бўлиб ўтган видеоселектор 
йиғилишида соҳадаги муаммолар 
таҳлил этилиб, тармоқ мутасадди-
лари зиммасига қатор кечиктириб 

бўлмайдиган долзарб вазифалар 
юкланди. 

Вилоятда ушбу вазифалар ижро-
си юзасидан йўл хариталари ишлаб 
чиқилди. Жумладан, мавжуд еттита 
туризм маскани — Зомин тумани-
нинг Дуоба, Фориш туманининг Ухум, 
Сайёд, Дўстлик ва Учқулоч, Арнасой 
туманининг Зарафшон ва Бахтли ма-
ҳаллалари ҳудудида туризмни янада 
ривожлантириш чора-тадбирлари 
белгиланди. 

Бу эса, ўз навбатида, ушбу туризм 
қишлоқларининг сайёҳлик салоҳия-

Саховат Туризм

ЖИЗЗАХНИНГ 
“ТАШРИФ ¯О¡ОЗИ” 

ЁЛҒИЗЛАР ЁНИГА ЧОПГАН ОДАМЛАР,
ДУНЁДАН ДУНЁЛАР ТОПГАН ОДАМЛАР,
НОЧОРЛАР КАМИНИ ЁПГАН ОДАМЛАР,
ҚОРОНҒУ ТУНЛАРДА ЧИРОҚ БЎЛАЙЛИК,
ЭҲСОН ДАРАХТИГА ЯПРОҚ БЎЛАЙЛИК.

 Қозон бошида бошланган шукрона-
лик суҳбатлари тўкин дастурхонга ош 
тортилиб, бир пиёла кўк чой устида 
давом этди. “Инсон қадри учун” тамо-
йили асосида амалга оширилаётган ис-
лоҳотлар тўғрисидаги мамнуният тўла 
фикрлашувлар, шу йил 30 апрелда 
ўтказиладиган референдум, янги таҳ-
рирдаги Конституция лойиҳасини қўл-

лаб-қувватлаётган ёши улуғларимиз-
нинг миннатдорлик сўзлари дуоларга 
уланди.

Тошкент вилояти 
ҳудудларида

Тошкент вилояти Қуйи Чирчиқ ту-
мани “Машраб” ва “Жумагул”, Янгийўл 
туманидаги “Миришкор”, “Шўралисой”, 
“Дархон”, Оҳангарон туманидаги “Сар-
тамғали”, Чирчиқ шаҳридаги “Тинчлик” 
маҳалла фуқаролар йиғинларида эҳ-
тиёжманд ва ногиронлиги бўлган оила-
лар хонадонларида ёзилган ифторлик 
дастурхонлари ҳам кўнгилочар учра-
шувлар, дилкаш давраларга айланиб 
кетди. 

Суҳбатларда Чирчиқ шаҳридаги Мир 
Алишер Навоий маҳалласида яшаёт-
ган ночор оилага икки хонали уй қуриб 
берилгани, шу маҳаллада яшовчи яна 
бир оиланинг нураб бораётган эски уйи 
бузилиб, янгиси қурилаётгани ҳам мам-
нуният билан тилга олинди. 

Водий, воҳа ва пойтахтда 
саховатдан сўз очилди

Андижон вилояти Асака тумани 
Амир Темур маҳалласида 150 кишилик, 
Қашқадарё вилояти Кўкдала тумани 

Ғаллакор маҳалласида 200 кишилик, 
Муборак тумани Бўстон маҳалласида 
ёзилган 135 кишилик ифторлик тадбир-
ларида ҳам ўзбекнинг бек боболари, 
юзлари фариштали момолари бош-
қош бўлди.

Тошкент шаҳри Янгиҳаёт тумани-
даги Ал-Фарғоний маҳалласида ҳам 
ифторлик дастурхони ёзилиб, нуро-
нийлар, кексалар “Аёллар дафтари”-
да рўйхатда турувчилар, маҳалланинг 
эҳтиёжманд оилалари таклиф этилди. 
170 нафардан ортиқ меҳмонни бир 
даврага жамлаган эҳсон ифторлиги 
олдидан Қуръон тиловат қилиниб, ўт-
ганлар ёд этилди. Эл-юртга тинчлик-
осойишталик, халқимизга фаровонлик 
тилаб, дуолар қилинди. Шунингдек, 
тадбир иштирокчилари сўнгги йил-
ларда инсон қадрини улуғлаш, унинг 
ҳақ-ҳуқуқлари ва манфаатларини ҳи-
моя қилиш борасидаги ислоҳотлар, 
янги таҳрирдаги Конституциямизнинг 
мазмун-моҳияти ҳақида ҳам фикр ал-
машди. Кексаю ёш уч авлодни бир 
дастурхон атрофига жамлаган ифтор-
лик тадбири маърифий суҳбатларга 
уланиб кетди. 

Оталаримиз дуога қўл очганида  
“охиратимни бергин”, деб дуо қилади. 
Ҳар қандай ёши улуғ инсон меҳрга, 
 эътиборга ташна бўлади. Биргина ми-
сол. Наманган вилояти Соҳилобод 
маҳалласида яшовчи Абдумутал Ху-
дойбердиев 27 йил давомида Наман-
ган дон маҳсулотлари комбинатида, 
темир йўл орқали маҳсулот жўнатиш 
бўлимида ишлади. 

Ҳозир нафақада бўлса-да, деҳ-
қонларга хос тиришқоқлик билан то-
морқага меҳр бериб, қулупнай, гилос, 
ловия, сабзи, пиёз, картошка каби 

 мева-сабзавотлардан мўл ҳосил ол-
моқда. Меҳнати туфайли ҳеч кимдан 
кам эмас. Тўрақўрғон тумани ҳокимли-
ги ва “Нуроний” жамғармаси вилоят бў-
лими мутасаддилари отахонни йўқлаб 
бориши унинг учун кутилмаган қувонч-
ли ташриф бўлди. Оқшом Абдумутал 
отани кўргани келган маҳалла ёшлари-
нинг мусиқий чиқишлари билан янада 
сермазмун ўтди. Ушбу меҳру саховат 
ойидаги хайр-эҳсон тадбирларида 
кўнгли қувончга тўлаётган ҳамюртлари-
миз, нуроний отахон ва онахонларимиз 
эл-юртимиз тинчлиги, осойишталиги, 
мамлакатимизнинг янада гуллаб-яш-
наши, халқимиз фаровонлиги йўлида 
дуолар қилмоқда. Зеро, икки олам сар-
вари Расулуллоҳ соллаллоҳу алайҳи 
васаллам “Уч тоифа одамнинг дуоси 
рад этилмайди: ота-онанинг дуоси, рў-
задорнинг дуоси ва мусофирнинг дуо-
си”, деганлар. 

Хайр-эҳсон ва ифторлик тадбирла-
ри “Нуроний” жамғармасининг ҳар бир 
маҳалла, қишлоқ ҳамда овулдаги ва-
киллари ташкилотчилигида кўтаринки 
руҳда, файзли ўтмоқда.

Дардмандни кўзидан билган  ўзбекмиз,
Майизни қирқтага бўлган ўзбекмиз,
Уйлари буғдойга тўлган ўзбекмиз,
Қоронғу тунларда чироқ бўлайлик,
Эҳсон дарахтига япроқ бўлайлик.

Туризм — 
иқтисодиётнинг энг 
жадал ривожланаётган 
ва юқори даромад 
келтирадиган истиқболли 
тармоқларидан бири. 
Унинг кенг қамровли 
тараққиёти кўплаб 
мамлакатлар учун 
катта даромад манбаи 
ҳисобланади. 
Мамлакатимизда 
ҳам бу соҳа изчил 
ривожланмоқда. Ушбу 
йўналишда амалга 
оширилаётган ишлар 
бунинг яққол тасдиғидир. 

Синдор РАҲМОНҚУЛОВ,
Жиззах вилояти ҳокими 
ўринбосари

ти, имконияти ва тарихий ёдгорлик-
лари, зиёратгоҳлари, диққатга сазо-
вор жойлари ҳақида маълумотлар 
мажмуини яратишни талаб этади. 
Айнан бу ишларни амалга ошириш 
мақсадида вилоятга Ўзбекистон 
Миллий университети бириктирилиб, 
мазкур олий ўқув юрти профессор-
ўқитувчилари ва талабаларининг 
бевосита иштирокида 12 та хори-
жий тилда туристик пакетлар ишлаб 
чиқилиши белгиланди. Шунингдек, 
туризм ва сервис объектлари ишчи-
лари учун ўқув семинарлари ташкил 
этилиб, туризм, иқтисодиёт, тарих, 
география, сервис, хорижий тиллар 
йўналишларида ўқиётган талабалар-
нинг камида 2 ойлик амалиёти ушбу 
туманларда ташкил этилишига кели-
шиб олинди. 

Бундан ташқари, жорий йилнинг 
10 апрелидан хавфсизлик чорала-
рини кўрган ҳолда Жиззах довони 
орқали туристик автобус ва микроав-
тобуслар (15 кишигача) қатновини 
йўлга қўйишга рухсат берилди. Бунда 
1 апрелдан 1 ноябргача бўлган мав-
сумда ишлаб чиқарилганига 3 йил 
бўлмаган транспортларга, камида 7 
йиллик тажрибаси бор ҳайдовчилар-
га кундузи юришга рухсат берилади. 
Ҳар бир транспортга тезликни масо-
фадан назорат қилиш ускунаси ўрна-
тилади.

Туризмга ихтисослаштирилган ма-
ҳаллаларда алоҳида солиқ режими 
жорий қилинган бўлиб, бугунги кунда 
ушбу режимдан вилоятда фақат Фо-
риш тумани фойдаланмоқда. Зомин 
ва Арнасой туманларида мазкур со-
лиқ режимидан фойдаланиш бўйича 
семинарлар, учрашувлар ва тарғибот 
материаллари аҳолига етказиб бе-
рилиши белгилаб олинди. Бу ҳам, ўз 
навбатида, вилоятда туризмнинг яна-
да ривожланишига хизмат қилади.

2023 йилда вилоятга келадиган 
сайёҳларга қулай шарт-шароитлар 
яратиш мақсадида 5 та янги меҳ-
монхона қурилади, 2 та меҳмонхо-
нанинг фаолияти қайта тикланади, 
шунингдек, “Зомин” туристик рек-
реацион зонаси ҳудудида 3 та янги 
меҳмонхона фаолияти йўлга қўйи-
либ, вилоятдаги меҳмонхоналар 
сони 35 тага етказилади.

Биргина 2022 йил давомида  
19 та кемпинг, 7 та меҳмонхона, 32 та 
 оилавий меҳмон уйи, 9 та ҳостел ҳи-
собига жами хоналар сони  821  тага,  
ўринлар сони 2103 тага етказилди. 
Жорий йилда эса 2 та ҳостел, 2 та 
кемпинг, 18 та оилавий меҳмон уйи 
барпо этилади. Шунингдек, вилоят-
нинг Шароф Рашидов ва Ғаллаорол  
туманларида туризм транспорт кори-
дори бўйлаб замонавий карвонсарой-
лар фаолияти йўлга қўйилади.

Бундан ташқари, сайёҳларни ви-
лоятга янада кўпроқ жалб этиш учун 

фестиваль ва маданий тадбирлар 
ўтказилиши режалаштирилди. Жум-
ладан, жорий йилда “Зиёрат туриз-
ми” ярмаркаси, “Ҳунармандлик ва 
каштачилик” кўргазмаси, “Жиззах 
туризм ярмаркаси — 2023”, Экстре-
мал спорт тоғ туризми, Зомин ультра 
халқаро юриш ва югуриш марафони 
ўтказилиши кўзда тутилмоқда. 

Вилоятнинг 2023 йилги ҳудудий 
инвестиция лойиҳалари дастурига 
умумий қиймати 2 миллиард 29 мил-
лион сўмлик 46 та лойиҳа таклифи 
киритилган бўлиб, улар амалга оши-
рилиши натижасида 1700 дан зиёд 
янги иш ўрни яратилади.

Жорий йилда хорижий сайёҳларни 
жалб қилиш мақсадида Россия, Қирғи-
зистон, Тожикистон, Қозоғистон, Фран-
ция, Германия билан меморандумлар 
имзоланиб, учрашувлар ўтказиш, ви-
лоятимизнинг туристик салоҳияти ҳа-
қида хорижий нашрларда мақолалар 
чоп қилиш, халқаро ярмаркаларда иш-
тирок этиш ҳамда чет давлатлардаги 
элчихоналаримиз билан ҳамкорликни 
йўлга қўйиш орқали 140 минг хорижий 
сайёҳнинг вилоятга ташрифи ташкил 
этилиши белгиланди.

Давлатимиз раҳбарининг мамла-
катимиз туризм салоҳиятини жадал 
ривожлантириш юзасидан берган 
топшириқлари ижроси доирасида 
Фориш туманида Жиззах вилояти 
Туризм ва маданий мерос бош бош-
қармаси ходимлари ва туманда ту-
ризм соҳасида фаолият юритаётган 
тадбиркорлар иштирокида туризм 
салоҳиятини жадал ривожлантириш 
ҳамда сайёҳлар сонини янада оши-
риш бўйича келгусидаги вазифалар 
юзасидан йиғилиш ташкил этилди. 
Унда юртимизда туризм соҳасида 
фаолият юритаётган тадбиркорлар-
га яратилаётган имтиёзлар ҳақида 
маълумотлар берилиб, ишбилар-
монларнинг таклиф ва муаммолари 
ўрганилди. Жумладан, туманнинг 
Ухум, Дўстлик, Сайёд, Учқулоч ма-
ҳаллаларидаги йўл, электр ва ин-
тернет алоқасидаги мавжуд муаммо-
ларни қисқа вақтда бартараф этиш 
бўйича чора-тадбирлар белгиланди.

Дарҳақиқат, вилоятда сайёҳларни 
қизиқтирадиган ҳудудлар кўп. Фақат 
бу жойларда замонавий туристик 
инфратузилмани барпо этиш, сайёҳ-
лар учун етарли шароитлар яратиш 
керак. Вилоятда бу борада бошлан-
ган ишлар эса соҳанинг келажаги ёр-
қин эканидан дарак беради. Умуман, 
туризмни ривожлантириш шахсан 
давлатимиз раҳбари назоратида эка-
нини инобатга олсак, яқин истиқбол-
да соҳанинг янада тараққий этиши 
ҳамда иқтисодиётимизнинг асосий 
локомотивларидан бирига, юрти-
мизнинг ўзига хос “ташриф қоғози”га 
айланиши ва Ўзбекистоннинг жаҳон-
да туризми ривожланган давлатлар 
қаторидан ўрин эгаллашига ишонч 
ортади.

